
សេចក្តីសង្ខេបរបាយការណ៍
នៅក្នុងប្រទេស និងដែនដីចំនួន ១៧៧ កម្មវិធីអភិវឌ្ឍន៍សហប្រជាជាតិ (UNDP) គាំទ្រ 

ដល់សកម្មភាព នានាដែលសំដៅលើកកំពស់ស្តង់ដារនៃការរស់នៅ បង្កើតឱកាស និងបង្កលក្ខណៈ 
ឲ្យប្រជាជនរស់នៅដោយ បំពេញតម្រវូការក្នងុជីវិតរបស់ខ្លនួបាន។ របាយការណ៍ប្រចាំឆ្នា ំ២០១២- 
២០១៣ នេះ រំលេចអំពីរបៀបដែល យើងសម្រេចផលបាន តាមរយៈកម្មវិធីនានាស្តពីីការកាត់បន្ថយ 
ភាពក្រីក្រនិងគោលដៅអភិវឌ្ឍន៍សហស្សវត្សរ៍ អភិបាលកិច្ចតាមបែបប្រជាធិបតេយ្យ ការទប់ស្កាត ់
វិបត្តិនានានិងការស្តារស្ថានភាពឡើងវិញ ព្រមទាំងបរិស្ថាន និងការអភិវឌ្ឍដោយចីរភាព។ របាយ 
ការណ៍នេះគូសបញ្ជាក់អំពីវសិាលភាពនៃភាពជាដៃគូសំបូរបែប និងកិច្ចផ្តចួផ្តើមរបស់យើងដែល 
មានការទទួលស្គាល់នៅកម្រតិពិភពលោកអំពីតម្លាភាព និងគណនេយ្យភាព។

ភាពរំលេចមួយចំនួនក្នុងរបាយការណ៍នេះ ៖
•	 UNDP បានជួយបង្កើតឲ្យមាន Ethiopian Commodities Exchange នៅប្រទេសអេត្យូពី  

ដែលនេះជាកិច្ចផ្តចួផ្តើមបែបនេះដំបូងមួយនៅតំបន់ក្បែរសាហារ៉ានៃទ្វបីអាហ្វ្រកិ។ យើងបាន 
ជួយកសិករចំនួន ១០០.០០០នាក់ ក្នុងការបន្ស៊ាំទៅនឹងទម្លាប់ក្នុងកសិកម្ម ដើម្បីឲ្យមានភាព 
ធន់នឹងការប្រែប្រួលធាតុអាកាស។

•	 អង្គភាពសេវាច្បាប់ចល័ត នៅប្រទេសស្រលីង្កា បានជួយប្រជាជនច្រើនជាង ១៧៥.០០០នាក់  
ក្នងុការទទួលបានឯកសារ និងសិទ្ធរិបស់ពួកគេដែលទាក់ទងនឹងអាពាហ៍ពិពាហ៍ ទ្រព្យសម្បត្តិ  
និងការចុះបញ្ជីអត្រានុកូលដ្ឋាន។ ជំនួយលើការបញ្ជ្រាបឲ្យមានសេវាច្រកចេញចូលតែមួយ  
បានលើកទឹកចិត្តឲ្យមានការប្រើប្រាស់ពីសំណាក់សាធារណជន និងកាត់បន្ថយអំពើពុករលួយ។

•	 កម្មវិធីដែល UNDP គាំទ្រនៅកូឡុំប៊ី បានជួយប្រជាជនចំណាកស្រុកដោយសារជម្លោះផ្ទៃក្នុង 
ប្រមាណ ៤០.០០០នាក់ ក្នុងការតាំងទីលំនៅតាមទីនានាក្នុងមូលដ្ឋាន។ គោលគំនិតនេះ 
មានលក្ខណៈងាយៗ ពោលគឺ ផ្តល់ឲ្យប្រជាជននូវឧបករណ៍នានាដែលពួកគេត្រូវការជា 
ចាំបាច់ ដោយចាប់ផ្តើមពីចំណែកដីតូចៗ រហូតដល់ការផ្តល់សេវាស្នូលខាងផ្នែកសង្គម។

•	 នៅក្រូអាទី តាមរយៈហិរញ្ញប្បទានពីមូលនិធិបរិស្ថានពិភពលោក (GEF), UNDPបានជួយ 
ពិនិត្យតាមដានជាលក្ខណៈប្រព័ន្ធ លើការប្រើប្រាស់ថាមពល ដែលបានបង្កើនប្រសិទ្ធភាព 
ថាមពលនៅក្នុងអគារសាធារណៈចំនួន ១១.០០០ នៅក្នុង៩៥ ទីក្រុងក្នុងចំណោម ១២៧ 
ទីក្រុង។

របាយការណ៍ពិស្តារមាននៅក្នុង៖
http://www.undp.org/content/undp/en/home/librarypage/corporate/ 
annual-report-2013.html 



ក្នុងគ្រប់សកម្មភាពរបស់ខ្លួន UNDP ធ្វើការ 

ក្រោមកិច្ចសហការជិតស្និទ្ធជាមួយរដ្ឋាភិបាល  

ទីភ្នាក់ងារសហប្រជាជាតិផ្សេងទៀត និងដៃគ ូ

អភិវឌ្ឍន៍នានា។ ភាពជាដៃគូជាមួយសហភាពអឺរ៉ុប  

ស៊ុយអែដ អេស្ប៉ាញ អូស្រ្តាលី នូវ៉ែលហ្សេឡង់  

និងកាណាដា បានរួមចំណែកជម្រុញការសម្រេច

លទ្ធផលនានានៅក្នុងការងារកាលពី ឆ្នាំ ២០១២ 

កន្លងទៅនេះ។

ទន្ទឹមនឹងនេះ UNDP បានបង្កើតដៃគូជាមួយ 

ក្រសួងនានាផងដែរ ពោលគឺ ក្រសួងបរិស្ថាន  

កិច្ចការនារី ផែនការ ព័ត៌មាន កសិកម្ម រុក្ខា 

ប្រមាញ់និងនេសាទ អប់រំ យុវជននិងកីឡា។  

UNDP បានធ្វើការជាមួយអភិបាលខេត្ត និងនាយក

ដ្ឋានពាក់ព័ន្ធនៃក្រសួងនានានៅថ្នាក់ជាតិ។

UNDP បានធ្វើការជិតស្និទ្ធជាមួយឧត្តមក្រុម 

ប្រឹក្សាសេដ្ឋកិច្ចជាតិ គណៈកម្មាធិការជាតិទន្លេ 

មេគង្គកម្ពុជា អាជ្ញាធរប្រេងកាតជាតិកម្ពុជា ក្រុម 

ប្រឹក្សាស្តារអភិវឌ្ឍន៍កសិកម្មនិងជនបទ អាជ្ញាធរ 

សកម្មភាពមីន និងជួយជនរងគ្រោះ ស្ថានីយ ៍

ទូរទស្សន៍ជាតិកម្ពជុា និងក្រមុប្រក្ឹសាអភិវឌ្ឍន៍កម្ពុជា។  

UNDP បានធ្វើការផងដែរជាមួយសមាគមអភិរក្ស 

កុមារីជិះទោចចក្រយានពេលចេញពីសាលារៀននៅឃុំទួលស្តី  
ខេត្តស្វាយរៀង។ រូបថត UNDP Cambodia

ធ្វើការជាមួយគ្នា
សត្វព្រៃ គណៈកម្មាធិការដើម្បីការបោះឆ្នោតដោយ 

សេរីនិងយុត្តិធម៌ និងអង្គការមិនមែនរដ្ឋាភិបាលក្នុង 

ស្រុកជាច្រើនផ្សេងទៀត។

UNDP ធ្វើការជាមួយអ្នកស្ម័គ្រចិត្តសហ- 

ប្រជាជាតិលើសកម្មភាពជាច្រើនបែប ដើម្បីរួម 

ចំណែកដល់សន្តិភាព និងការអភិវឌ្ឍនៅក្នុង 

ប្រទេសនានាលើពិភពលោក។ នៅឆ្នាំ ២០១២  

អ្នកស្ម័គ្រចិត្តអន្តរជាតិ និងជាតិចំនួន ៤០នាក់  

ក្នុងក្របខ័ណ្ឌសហប្រជាជាតិ បានចូលបម្រើការ 

នៅក្នុងទីភ្នាក់ងារសហប្រជាជាតិចំនួន១០ ក៏ដូចជា 

ក្នុងក្រសួងនានានៅកម្ពុជាផងដែរ ដោយធ្វើការនៅ 

ក្នងុវិស័យប្រាស្រយ័ទាក់ទងនិងការតសូ៊មតិ  

ការលើកកំពស់អភិបាលកិច្ចនិងសិទ្ធិមនុស្ស  

កិច្ចការយេនឌ័រ ការកាត់បន្ថយភាពក្រីក្រ សិទ្ធ ិ

ពលកម្ម កិច្ចការពារជនភៀសខ្លួន សន្តិសុខស្បៀង  

កិច្ចគាំពារសង្គម និងគោលនយោបាយសង្គម  

ការប្រែប្រួលអាកាសធាតុ ប្រសិទ្ធភាពជំនួយ និង 

ភាពជាអ្នកស្ម័គ្រចិត្ត។ លើសពីនេះ ជនកម្ពុជា 

ចំនួនបួននាក់ បានបម្រើការជាអ្នកស្ម័គ្រចិត្ត 

សហប្រជាជាតិនៅក្នុងបេសកកម្មសហប្រជាជាត ិ

នៅទីម័រខាងកើត រ៉្វាន់ដា ស៊ូដង់ និងសាធារណរដ្ឋ 

ប្រជាធិតេយ្យកុងហ្គោ។

របាយការណ៍ប្រចាំឆ្នាំ ២០១២ 1



កន្លងមកនេះ កម្ពុជា 

សម្រេចបានវឌ្ឍនភាពគួរឲ្យ 

លើកទឹកចិត្តក្នងុសូចនាករសង្គម 

មួយចំនួន ដូចជា មរណភាព 

កុមារ អត្រាចុះឈ្មោះចូល 

រៀននៅកម្រិតបឋមសិក្សា ឬ  

លទ្ធភាពទទួលបានទឹកស្អាត 

នៅក្នុងទីក្រុង។ ទោះជាយ៉ាង 

ណាក៏ដោយ បញ្ហានានាដូចជា  

អាហារូបត្ថម្ភកុមារ កុមារបោះបង់ 

ចោល សាលារៀន ទឹកនិង 

អនាម័យ និងគម្លាតខាង 

យេនឌ័រ នៅតែបន្តមាននៅ 

ឡើយ។ ការបាត់បង់ព្រៃឈើ  

ការថែរក្សាធនធានទឹក និង 

បរិស្ថាន និងការបំពុលដោយសារ 

សកម្មភាពអាជីវកម្មរ៉ែ អាចធ្វើ 

ឲ្យចុះខ្សោយសំទុះនៃការអភិវឌ្ឍ 

ប្រទេសនេះ។
កសិករកំពុងដកសំណាបក្នុងដីស្រែដែលពីមុនជាចំការមីន ក្នុងស្រុកសំឡូត ខេត្តបាត់ដំបង។  
រូបថត UNDP Cambodia

របាយការណ៍វឌ្ឍនភាពនៃគោលដៅអភិវឌ្ឍន៍សហស្សវត្សរ៍កម្ពុជាឆ្នាំ ២០១២ បង្ហាញអំពីកំណែលម្អ ស្ថានភាពម៉ាក្រូសេដ្ឋកិច្ចរបស ់
ប្រទេសនេះ។ ទោះជាយ៉ាងណាក៏ដោយ សូចនាករខ្លះៗនៅត្រូវការឲ្យមានការពិនិត្យតាមដានជិតស្និទ្ធ។ ទោ ះបីសេដ្ឋកិច្ចបានងើប  
ឡើងវិញក្រោយពីរងគ្រោះដោយសារវិបត្តិហិរញ្ញវត្ថុពិភពលោកក៏ដោយ រចនាសម្ព័ន្ធសេដ្ឋកិច្ចនេះនៅតែងាយរងគ្រោះនៅចំពោះមុខការ 
ប៉ះទង្គិចពីខាងក្រៅ។ មានកិច្ចការបន្ថែមទៀតជាច្រើនដែលត្រូវសម្រេចឲ្យបាន ដើម្បីធ្វើពិពិធកម្មសេដ្ឋកិច្ច សំដៅជួយធ្វើឲ្យគោលដៅ 
អភិវឌ្ឍន៍សហស្សវត្សរ៍របស់ប្រទេសនេះ មានការរីកចម្រើនថែមទៀត។

ទន្ទឹមនឹងនេះ នៅមានការប្រឈមក្នុងវិស័យ 

សង្គម មានជាអាទិ៍ ការចុះឈ្មោះចូលរៀននៅកម្រិត 

បឋមសិក្សានិងការបង្កើនគុណភាពនៃការសិក្សា 

អប់រំ ជាពិសេស លើមុខវិជ្ជាគណិតវិទ្យា វិធីវិភាគ និង 

តក្កវិជ្ជា។

កម្ពុជាកំពុងប្រែក្លាយពីសង្គមជនបទនិងដែល 

ផ្អែកលើកសិកម្ម មកជាសង្គមមួយដែលមានបែបផែន 

ជាទីក្រុង ដោយផ្អែកលើសហគ្រាសផលិតកម្ម  

ទេសចរណ៍ និងការសាងសង់។ ប្រជាជនកាន់តែច្រើន 

ធ្វើចំណាកស្រុកមកទីក្រុង។ ដូច្នេះ កម្ពុជាត្រូវពង្រឹង 

ខ្លួនដើម្បីដោះស្រាយបញ្ហាចំណាកស្រុកយ៉ាងច្រើន 

រវាងជនបទ-ទីក្រុង។ របាយការណ៍នេះមិនលើកស្នើ 

ឲ្យបញ្ឈប់ចរន្តនៃការធ្វើចំណាកស្រុកឡើយ ផ្ទុយ 

ទៅវិញ វាស្នើឲ្យបង្កើតលក្ខខណ្ឌដើម្បីទីក្រុងនានា 

អាចលូតលាស់ក្នុងកម្រិតដែលអាចស្រូបយកមនុស្ស 

ក្នុងចំនួនកាន់តែកើនក្នុងរយៈពេលប៉ុន្មានឆ្នាំខាងមុខ 

នេះ ដើម្បីធានាឲ្យបានការអភិវឌ្ឍសម្រាប់ទាំងអស់គ្នា  

និងប្រកបដោយចីរភាព។ 

ជម្រុញគោលដៅអភិវឌ្ឍន៍សហស្សវត្សរ៍កម្ពុជា
ស្ថានភាពនៃគោលដៅអភិវឌ្ឍន៍សហស្សវត្សរ៍កម្ពុជា

របាយការណ៍ប្រចាំឆ្នាំ ២០១២2



ខេត្តតាកែវ - ជាមួយនឹងប្រាក់ ២០០ ដុល្លារ 
អាមេរិក នៅក្នុងដៃដែលនាងទើបនឹងទទួលបានព ី
អ្នកទិញស្រូវ នាង ទុស សុកហ៊ាង ជាកសិករមួយរូប  
ពោលបែបកំប្លែងថា “យើងជាអ្នកមានហើយថ្ងៃនេះ”។

សម្រាប់ស្រ្តីអាយុ ៣០ឆ្នាំ ម្នាក់នេះ វាជាថ្ងៃ 
ប្រមូលប្រាក់ចំណូលមួយទៀតនាចុងរដូវមួយដែល 
នាងទទួលបានទិន្នផលស្រូវខ្ពស់មិនដែលមានព ី
មុនមក។ ជាលើកដំបូងបង្អស់ហើយដែលនាង និង 
អ្នកភូមិផងរបងជាមួយក្នុងភូមិត្នោតជុំ ឃុំសំបួរ  
ខេត្តតាកែវ អាចធ្វើស្រូវបានបីដង ហើយបង្កើន 
ទិន្នផលសរុបដល់ទៅបីដងក្នុងមួយរដូវ។ 

កាលពីមុន ការធ្វើស្រូវតែមួយដងក្នុងមួយរដូវ  
គឺជាទម្លាប់ទៅហើយ ដោយសារតែខ្វះទឹក។ ប្រឡាយ 
ដែលបត់បែននៅតាមវាលស្រែ វារាក់មិនអាចប្រើការ 
បានដែលធ្វើឲ្យអ្នកភូមិគ្មានជម្រើសអ្វីក្រៅតែពីពឹង 
អាស្រ័យលើការអនុគ្រោះពីមេឃតែប៉ុណ្ណោះ។

លោក ជី ជឹម ដែលជាមេឃុំ បានពោលថា  
“និយាយរួម យើងសង្ឃឹមលើទឹកភ្លៀងមិនបានទេ 
សព្វថ្ងៃនេះ”។

ប្រឡាយនេះមានប្រវែង ៦,៥គ.ម ហើយ 
ចាប់តាំងពីវាត្រូវបានជីកស្តារកាលពីពាក់កណ្តាល 
ឆ្នាំ ២០១២ រួចមក វាអាចស្តុកទឹកបានសំបូរគ្រាប ់
គ្រាន់ឲ្យកសិករធ្វើស្រូវបានបីដងក្នុងមួយឆ្នាំ ដែល 
មួយលើកៗ មានរយៈ ពេលបីខែ គិតចាប់ពីពេល 
ស្ទងូ រហូតដល់ពេលប្រមូលផល។ ការស្តារប្រឡាយនេះ 

កសិករបង្កើនទិន្នផលស្រូវបានបីដងក្រោយពីប្រឡាយទឹកត្រូវបានស្តាររួច
ត្រូវបានធ្វើឡើងក្រោមគំរោងរួមគ្នាមួយរវាង UNDP  

និង មូលនិធិបរិស្ថានពិភពលោក (GEF)។ វាជា 
ផ្នែកនៃអន្តរាគមន៍ទូលំទូលាយមួយក្នងុគោលដៅជួយ 
កាត់បន្ថយភាពងាយរងគ្រោះរបស់អ្នកនៅជនបទ  
ពីផលប៉ះពាល់នៃការប្រែប្រួលអាកាសធាតុ។ 

ការធ្វើស្រែគឺជារបរចំបងសម្រាប់ពលរដ្ឋ 
ភាគច្រើននៅជនបទ ដែលមានប្រមាណ ៨០%  
នៃប្រជាពលរដ្ឋកម្ពុជាសរុបចំនួន ១៤,៥លាននាក់។  
បើទោះផលិតផលស្រូវមានការកើនឡើងនៅក្នុង 
បណ្តាឆ្នាំកន្លងទៅថ្មីៗនេះក៏ដោយ កសិករនៅតែបន្ត 
ប្រឈមនឹងឧបសគ្គមួយចំនួន ដូចជាភាពរាំងស្ងួត  
និងទឹកជំនន់ និងកង្វះប្រព័ន្ធស្រោចស្រពជាដើម។ 

ការស្តារប្រឡាយនៅតាកែវ បានធ្វើឡើងដោយ 
អង្គការមិនមែនរដ្ឋាភិបាលមួយ ក្រោមកិច្ចសហការ 
ជាមួយអាជ្ញាធរមូលដ្ឋាន តាមរយៈជំនួយជាមូលនិធិពី 
ប្រទេសសុ៊យអែដ (Sida) និងអូស្រ្តាលី (AusAid)។

ជារួម ប្រឡាយប្រមាណ ៤៧គ.ម ត្រូវបានជីក 
ស្តារ ដើម្បីផ្តល់ទឹកសម្រាប់ស្រោចស្រពដីស្រែធំជាង  
៤១.១០០ហិកតា នៅក្នុងរដូវប្រាំង និងរដូវវស្សា នៅ 
ក្នុងខេត្តចំនួន ១២។ ជាលទ្ធផល វាជួយប្រជាជន 
ក្រីក្រប្រមាណ ១១.២៤០ គ្រួសារនៅខេត្តទាំងនោះ  
នូវទឹកស្រោចស្រពបានប្រសើរជាងមុន ដើម្បីបង្កើន 
ទិន្នផល សម្រាប់កែលម្អរជីវភាពរស់នៅរបស់គេ។

ប៉ុន្តែ ការប្រើប្រាស់ពូជក៏ដើរតួសំខាន់នៅក្នុង 
ការបង្កើនទិន្នផលផងដែរ។

ជាប្រពៃណី កសិករកម្ពុជាប្រើប្រាស់ពូជស្រូវ 
ធ្ងន់ ដែលត្រូវការរយៈពេលប្រាំមួយខែទើបអាច 
ប្រមូលផលបាន។ ប៉ុន្តែ កសិករជាច្រើនបានប្តូរទៅ 
ប្រើពូជស្រូវស្រាល ដែលអាចប្រមូលផលបាននៅ 
ក្នុងរយៈពេលត្រឹមតែ ៣ខែប៉ុណ្ណោះ។

យោងតាមការប៉ាន់ប្រមាណពីមន្រ្តីមូលដ្ឋាន 
ក្នុងខេត្តតាកែវ ជាមធ្យមគ្រួសារមួយដែលមានដី  
១ ហិកតា ផលិតបានស្រូវ ១៥តោន នៅក្នុងរយៈ 
ពេល ៩ខែ។ ពោលគឺ ៥តោនក្នុងមួយហិកតា  
នៅក្នុងរយៈពេលផលិតបីខែ ដែលនៅពេលលក ់
អាចផ្តល់ជាប្រាក់ចំណូលប្រមាណ ៩១៥ ដុល្លារ 
អាមេរិក។ ពេលប្រមូលផលមួយលើកៗ គ្រួសារ 
នីមួយៗអាចចំណេញបានប្រមាណ ២៦០ ដុល្លារ 
អាមេរិក នៅក្រោយទូទាត់ថ្លៃចំណាយលើម៉ាស៊ីនបូម 
ទឹកដាក់ស្រែ ថ្លៃជី និង ថ្លៃជួលម៉ាស៊ីនច្រូត ជាដើម។ 

នាង លឹម សាវឿន កសិករម្នាក់ទៀត ដែល 
មានវ័យ ៣៧ ឆ្នាំ បានពោលថា ប្រាក់ចំណេញមិន 
អាចធ្វើឲ្យគ្រួសារនាងក្លាយជាអ្នកមានបានទេ តែវា 
ជួយធ្វើឲ្យជីវភាពគ្រួសាររបស់គាត់ប្រែប្រួលគ្រាន់បើ 
ជាងមុន។ នាងពោលថា “កាលពីមុន យើងមានការ 
ខ្វះមុខខ្វះក្រោយ ហើយជួនកាលត្រូវខ្ចីបុលលុយព ី
អ្នកដទៃទៀត។ តែឥឡូវ យើងអាចជៀសវាង 
ស្ថានភាពនេះបាន ដោយសារយើងអាចធ្វើស្រែ 
បានច្រើនលើក ហើយអាចសន្សំប្រាក់បានជាងមុន 
សម្រាប់ឲ្យកូនទៅរៀន”។

ប្រឡាយដែលត្រវូបានស្តាររួចអនុញ្ញាតឲ្យកសិករនៅឃំុសំបួរ ខេត្តតាកែវ បង្កើនទិន្នផលស្រវូបានបីដងច្រើនជាងមុន។  
រូបថត UNDP Cambodia

កម្មករជញ្ជនូស្រវូទើបនឹងច្រតូបានថ្មៗីដាក់លើរថយន្តយកទៅលក់បន្ត។
រូបថត UNDP Cambodia

ក្រុមប្រឹក្សាអភិវឌ្ឍន៍កម្ពុជា  

បានជម្រុញលើកទឹកចិត្តការអនុវត្ត  

”អភិក្រមប្រសិទ្ធភាពនៃការអភិវឌ្ឍ”  

នៅទូទាំងរដ្ឋាភិបាល និងជាមួយ 

ដៃគូអភិវឌ្ឍន៍។ រដ្ឋាភិបាលបាន 

បន្តចូលរួមនៅក្នុងការសន្ទនា 

គោលនយោបាយអន្តរជាតិនៅ 

ក្រោយកិច្ចប្រជុំនៅក្រុងប៊ូសាន  

(កូរ៉េខាងត្បូង) ដែលរួមទាំង  

ភាពជាដៃគូត្បូង-ត្បូង និងជា 

លទ្ធផល កម្ពុជាបានបន្ស៊ ី

ការឯកភាពមតិជាសកលជាមួយយុទ្ធសាស្រ្ត 

សហប្រតិបត្តិការនិងភាពជាដៃគូអភិវឌ្ឍន ៍

របស់ខ្លួន ដើម្បីធានាថា យុទ្ធសាស្រ្តនេះឆ្លុះបញ្ចាំង 

និយាមនៅកម្រិតពិភពលោក។ កិច្ចសហប្រតិបត្តិការ 

ត្បូង-ត្បូងបានបន្តស្តែងឡើងនៅក្នុងការងាររបស 

់ក្រុមប្រឹក្សាអភិវឌ្ឍន៍កម្ពុជា ជាពិសេស ទាក់ទង 

នឹងកម្រងទិន្ន័យជំនួយអភិវឌ្ឍន៍ផ្លូវការ (ODA)  

តាមរយៈទស្សនកិច្ចមកពីប្រទេសវៀតណាម  

ឡាវ និងហ្សំប៊ី និងកិច្ចសហការជាមួយបង់ក្លាដែស 

មីយ៉ាន់ម៉ា និងវ៉ាណាទូ។

ក្នុងការឆ្លើយតបទៅនឹងសន្និសីទអន្តរជាតិឆ្នា ំ

២០១១ ស្តពីីប្រសិទ្ធភាពជំនួយនៅក្រងុបូ៊សានប្រទេស 

កូរ៉េ UNDP និងដៃគូអភិវឌ្ឍន៍ដទៃទៀតបាននិងកំពុង 

ធ្វើការជាមួយរដ្ឋាភិបាលលើអភិក្រមដែលផ្អែកលើ 

កម្មវិធី (Programme-Based Approach/PBA)។  

អភិក្រម PBA ជួយធានាថា គ្រប់ធនធាន និង 

សកម្មភាពអភិវឌ្ឍន៍នៅក្នុងវិស័យមួយ ធ្វើការ 

ជាមួយគ្នាដោយធានាឲ្យមានសុខុដុម្មនីយកម្ម 

នៅក្រោមផែនការតែមួយ សំដៅបង្កើនជា 

អតិបរមានូវអត្ថប្រយោជន៍ដល់ប្រជាជន 

កម្ពុជា។ 

ក្រុមប្រឹក្សាអភិវឌ្ឍន៍កម្ពុជាកំពុងដឹកនាំរបៀប 

វារៈរបស់ប្រទេសនេះ លើប្រសិទ្ធភាពជំនួយ។ ក្រុម 

ប្រក្ឹសានេះបង្កើតយុទ្ធសាស្រ្ត និងយន្តការនានា សម្រាប់ 

គ្រប់គ្រងឲ្យបានប្រសើរបំផុតនូវធនធានសម្រាប ់

ការអភិវឌ្ឍ ប្រកបដោយតម្លាភាព គណនេយ្យភាព  

និងចីរភាព ដើម្បីឲ្យសកម្មភាពអភិវឌ្ឍន៍បច្ចុប្បន្នបន្ត 

ផ្តល់ជាប្រយោជន៍ ដល់ប្រជាជនកម្ពុជាទៅអនាគត។  

នៅក្នងុផ្នែកអន្តរវិស័យ ដូចជា ការពង្រងឹភាពអង់អាច 

ខាងយេនឌ័រ មូលធនមនុស្សនិងការប្រែប្រលួអាកាស 

ធាតុ, UNDP កំពុងជួយសម្រួលឲ្យមានការប្រកាន ់

យកប្រព័ន្ធ និងទម្លាប់អនុវត្តនានា ពីសំណាក់ក្រសួង 

របស់រដ្ឋាភិបាល ដែលអាចឲ្យក្រសួងទាំងនោះធ្វើការ 

ជាមួយគ្នា និងសម្រេចលទ្ធផលនៃការអភិវឌ្ឍបាន 

ប្រសើរជាងមុន។ 

កម្ពុជាមានការប្តេជ្ញាប្រកាន់យកទម្លាប់ល្អជា 

សកលខាងប្រសិទ្ធភាពជំនួយ ដែលបានបង្ហាញតាម 

រយៈការគាំទ្ររបស់ខ្លួន ដល់មានភាពជាដៃគូសកល 

សម្រាប់កិច្ចសហប្រតិបត្តិការអភិវឌ្ឍន៍ប្រកបដោយ 

ប្រសិទ្ធភាព និងការទទួលយកឧបករណ៍ដែលលើក 

កំពស់គណនេយ្យភាពរវាងគ្នាទៅវិញទៅមក ដូចជា  

សូចនាករពិនិត្យតាមដានរួមគ្នា ការចាត់ចែងពិនិត្យ 

តាមវិស័យនានានៅថ្នាក់ជាតិ របាយការណ៍ប្រសិទ្ធភាព  

ជំនួយ និងកម្រងទិន្នន័យ ODA ដែលអាចឲ្យដៃគ ូ

អភិវឌ្ឍន៍ចែករម្លែកដោយចំហនូវសេចក្តីពិស្តារនៃ 

គម្រោងរបស់ខ្លួន។

នៅចុងឆ្នាំ ២០១២ ជាមួយការគាំទ្របច្ចេក 

ទេសពី UNDP, ក្រុមប្រឹក្សាអភិវឌ្ឍន៍កម្ពុជាបាន 

ចេញសេចក្តីព្រាងឯកសារសាវតាជាបន្តបន្ទាប់ និង 

បានធ្វើការវិភាគ SWOT (ភាពខ្លាំង ភាពទន់ខ្សោយ  

ឱកាស និងការគំរាមកំហែង) នៅក្នុងការរៀបច ំ

យុទ្ធសាស្រ្តសហប្រតិបត្តិការនិងភាពជាដៃគូអភិវឌ្ឍន៍  

(២០១៤-២០១៨) ដែលនឹងពង្រឹងជាបន្ថែមលើ 

ជោគជ័យនៃកិច្ចព្រមព្រៀងភាពជាដៃគូកន្លងមក  

និងបន្តពង្រឹងការសម្របសម្រួលរវាងដៃគូអភិវឌ្ឍន៍  

និងរដ្ឋាភិបាល។ អង្គការមិនមែនរដ្ឋាភិបាល និង 

ជំនួញឯកជន បានទទួលការអញ្ជើញចូលរួមនៅក្នុង 

ការពិភាក្សាប្រសិទ្ធភាពនៃការអភិវឌ្ឍនៅកម្ពុជា  

ដោយសារវិស័យឯកជននឹងដើរតួគន្លឹះមួយនៅក្នុង 

សេដ្ឋកិច្ចរបស់ប្រទេសនេះទៅអនាគត។

លទ្ធភាពទទួលបានទឹកស្អាតនៅតែជាបញ្ហាចោតនៅឡើយសម្រាប់អ្នកនៅជនបទ 
ក្នុងប្រទេសកម្ពុជា។ រូបថត UNDP Cambodia

ភាពជាដៃគូដើម្បីលទ្ធផលនៃការអភិវឌ្ឍ

ភាពម្ចាស់ការ ប្រសិទ្ធភាព និងការសម្របសម្រួល

ខេត្តព្រះសីហនុ - នៅប្រទេសកម្ពុជា រដ្ឋបាល 

មូលដ្ឋានកំពុងដើរតួនាទីកាន់តែសំខាន់ក្នុងការរៀបច ំ

ផែនការ អភិវឌ្ឍន៍សម្រាប់លើកកំពស់ជីវភាពរស់នៅ 

របស់ពលរដ្ឋក្នុងមូលដ្ឋានរបស់ខ្លួន។ ក្នុងន័យនេះ  

រាជរដ្ឋាភិបាលបានដាក់ចេញនៅឧបករណ៍ការងារថ្មីៗ  

ជាច្រើនសម្រាប់ជាជំនួយដល់រដ្ឋបាលមូលដ្ឋាន 

បំពេញការងាររបស់ ខ្លួនបានដោយប្រសិទ្ធភាព។

នៅក្នងុចំណោមឧបករណ៍ទំាងនោះមានអ្វដីែល 
គេស្គាល់ជាភាសាអង់គ្លេសថា “scorecard”។ វាជា 
តារាងពិន្ទុអនុវត្តន៍គោលដៅអភិវឌ្ឍន៍សហស្សវត្សរ ៍
កម្ពុជា (CMDG) ដែលក្រសួងផែនការបានផលិត 
ចេញក្នុងន័យជាឧបករណ៍វិភាគថ្មីមួយទៀត សម្រាប ់
ជួយដល់មន្ត្រីដឹកនាំមូលដ្ឋានក្នុងការប្រើប្រាស់រៀបច ំ
ផែនការ អភិវឌ្ឍន៍មូលដ្ឋានរបស់ខ្លួន។

ក្រសួងផែនការ បានអភិវឌ្ឍន៍និងដាក់ចេញ  
តារាងពិន្ទុ នេះឲ្យប្រើប្រាស់នៅឆ្នាំ២០១០ ដោយមាន 
ការឧបត្ថម្ភពី UNDP ក្នុងគោលដៅតាមដានមើល 
វឌ្ឍនភាព CMDG។ ចាប់ពីឆ្នាំកន្លងទៅ តារាងពិន្ទ ុ
នេះ ត្រូវបានក្រុមប្រឹក្សាឃុំ-សង្កាត់ទូទាំងប្រទេស 
យកទៅប្រើសម្រាប់កំណត់អាទិភាពផែនការអភិវឌ្ឍន៍ 
ក្នងុមូលដ្ឋាន។ វាមានប្រភពចេញពីកម្រងទិន្នន័យឃំុ  
(Commune Database/CDB) ដែលជាសំបុក 
ព័ត៌មានលំអិតអំពីស្ថានភាពប្រជាសាស្ត្រ ធនធាន 
ធម្មជាតិ ភាពក្រីក្រ សេដ្ឋកិច្ច ហេដ្ឋារចនាសម្ព័ន្ធ  
ការអប់រំសិក្សា អនាម័យ សេវាកម្ម ។ល។

តារាងពិន្ទុ ដែលអាចបង្ហាញក្នុងរូបសំណាញ ់
ពីងពាង និងរូបតារាងក្រាហ្វ ជួយអ្នករៀបចំគោល  
នយោបាយនិងអ្នករៀបចំផែនការ ឲ្យមានភាពកាន ់
តែងាយស្រួលក្នុងការកំណត់ឲ្យបានថាតើក្នុងវិស័យ 
ណាខ្លះ ដែលត្រមូវឲ្យមានការយកចិត្តទុកដាក់ថែម 
ទៀត ដើម្បីបង្កើនវឌ្ឍនភាពគោលដៅអភិវឌ្ឍន ៍
សហស្សវត្សរ៍កម្ពុជា។ សូចនាករណា ទទួលបានពិន្ទុ  
១០០ មានន័យថាវាសម្រេចបានលទ្ធផលល្អ រីឯពិន្ទុ  

៥០ ឬក៏ទាបជាងនោះមានន័យថាតម្រូវឲ្យមានកិច្ច 
ខិតខំដើម្បីធ្វើឲ្យស្ថានភាពមានភាពប្រសើរឡើង 
ជាងមុន។

លោក មៀន ថាវរៈ នាយករងអគ្គនាយកដ្ឋាន 
ផែនការ នៃក្រសួងផែនការ មានប្រសាសន៍ពន្យល ់
ថា៖ “ការកំណត់បានបញ្ហា ជាជំហានបថមសំខាន ់
បំផុតឆ្ពោះទៅការបង្កើតផែនការអភិវឌ្ឍន៍និងវិនិយោគ។  
កាលពីមុន ឃុំ-សង្កាត់ មិនមានឧបករណ៍បែបវិទ្យា 
សាស្ត្របែបនេះសម្រាប់ប្រើទេ”។

ក្នុងកិច្ចប្រជុំជាមួយមន្ត្រីក្រុមប្រឹក្សាឃុំនាខែ 
កញ្ញា ២០១២ កន្លងទៅនេះ លោក ឈុន វណ្ណារ៉េត  
ប្រធានក្រុមប្រឹក្សាឃុំកំពេញ ខេត្តព្រះសីហនុ មាន 
ប្រសាសន៍ថា៖ “តារាងពិន្ទនុេះ ជាឧបករណ៍មួយមាន 
ប្រយោជន៍ក្នុងការកំណត់បញ្ហាក្នុងឃុំរបស់យើង។  
កាលពីមុន យើងមិនដែលដឹងថាតើឃុំណាខ្លះមាន  

គ្របូង្គោលពន្យល់មន្ត្រឃំុីកំពេញ ខេត្តព្រះសីហនុ អំពីរបៀបប្រើតារាង 
ពិន្ទុអនុវត្តន៍គោលដៅអភិវឌ្ឍន៍សហស្សវត្សរ៍កម្ពុជា។
រូបថត UNDP Cambodia

អ្នកភូមិចូលរួមក្នុងកិច្ចពិភាក្សាអំពីការធ្វើអាទិភាពផែនការអភិវឌ្ឍន៍ឃុំ។ រូបថត UNDP Cambodia

តើតារាងពិន្ទុគោលដៅ 
អភិវឌ្ឍន៍សហស្សវត្សរ ៍
សម្រាប់ធ្វើអ្វី?

ស្ថានភាពអភិវឌ្ឍន៍គ្រាន់បើជាងឃុំណាទេ ប៉ុន្តែ 
ជាមួយនឹងតារាងពិន្ទុ ឥឡូវនេះយើងអាចមើលដឹងថា 
តើឃុំមួយ មានការអភិវឌ្ឍន៍ដល់កម្រិតណា។ វា 
ប្រៀបបាននឹងការឆ្លុះបញ្ចាំងមួយជាជំនួយសម្រាប់
យើងដែរ”។

កិច្ចការនេះបានធ្វើឡើងដើម្បីបន្ស៊ីស្តង់ដារ 

អប្បបរមានៃការរស់នៅជាមួយវឌ្ឍនភាពការអភិវឌ្ឍ 

ដែលកម្ពុជានេះសម្រេចបានក្នុងទសវត្សរ៍កន្លងមក។

ជាមូលដ្ឋានបញ្ជាក់អំពីខ្សែបន្ទាត់ភាពក្រកី្រនេះ 

គឺកម្រិតអាហារូបត្ថម្ភ ដែលមានសមមូល ២.២០០ 

គីឡូកាឡូរី សម្រាប់មនុស្សម្នាក់ៗក្នងុមួយថ្ងៃ ដែលត្រវូ 

បានអនុវត្តទូទំាងប្រទេស។ ទោះជាយ៉ាងណាក៏ដោយ  

មានវិភាជន៍សម្រាប់វត្ថុនានាក្រៅពីស្បៀងអាហារ  

ដោយសារកម្រិតថ្លៃទំនិញ និងតម្រូវការសម្ភារៈក្រៅ 

ពីស្បៀងអាហារមិនដូចគ្នា នៅក្នុងតំបន់ភូមិសាស្រ្ត 

ខុសៗគ្នាក្នុងផ្ទៃប្រទេស ដូច្នេះការគណនាខ្សែបន្ទាត ់

ភាពក្រីក្របានធ្វើឡើងដោយឡែកសម្រាប់ភ្នំពេញ  

តំបន់ទីក្រុងដទៃទៀត និងនៅទីជនបទ។

ការគណនាដែលបានផ្អែកលើខ្សែបន្ទាត់ភាព 

ក្រីក្រថ្មីនេះបង្ហាញថា សមាមាត្រប្រជាជនដែលរស់  

ក្រោមខ្សែបន្ទាត់ភាពក្រីក្រនៅកម្ពុជាគឺ ២២,៩%  

នៅក្នុងឆ្នាំ ២០០៩ ដែលបានថយចុះមក ២១,១%  

នៅឆ្នាំ២០១០ និងថយចុះជាបន្ថែមមកត្រឹម  

១៩,៨% នៅឆ្នាំ ២០១១។អត្រាភាពក្រីក្របានធ្លាក់មកនៅក្រោម ២០% ប៉ុន្តែការធានានិរន្តរភាពសមិទ្ធផលកំណើត និងការកាត់បន្ថយវិសមភាព នៅ តែជាការប្រឈមធ ំ
មួយសម្រាប់កម្ពុជានៅឡើយ។ រូបថត UNDP Cambodia

រដ្ឋាភិបាលបានកំណត់ឡើងវិញខ្សែបន្ទាត់ភាពក្រីក្ររបស់ប្រទេសនេះ។ ដូចខ្សែបន្ទាត់លើកមុនដែរ ខ្សែបន្ទាត់ ភាពក្រីក្រថ្មីនេះបានផ្អែក 
លើកម្រតិអាហារូបត្ថម្ភដែលយកតាមនិយាមអន្តរជាតិសម្រាប់ប្រទេសដែលមានប្រាក់ចំណូលទាប និងទាបកម្រតិកណ្តាល។ ខ្សែបន្ទាត់ 
នេះបង្ហាញថា បុគ្គលម្នាក់ត្រូវបានចាត់ទុកថាក្រីក្រ បើគាត់មានអត្រានៃការប្រើប្រាស់តិចជាង៣.៨៧១រៀលក្នុងមួយថ្ងៃ(គិតតាមតម្លៃឆ្នា ំ
២០០៩)។ ខ្សែបន្ទាត់ភាពក្រីក្រកន្លងមក ដែលបានបង្កើតនៅទសវត្សរ៍ឆ្នាំ១៩៩០ គឺ ៣.៣៣២ រៀល (គិតតាមតម្លៃឆ្នាំ ២០០៩)។

ការលើកកំពស់របរចិញ្ចឹមជីវិតឲ្យមាននិរន្តរភាព
ខ្សែបន្ទាត់ភាពក្រីក្រថ្មីមួយសម្រាប់កម្ពុជា

មីង ប្រាក់ ជ្រិន រូបទីពីររាប់ពីស្តាំ កំពុងដាំសណ្តែកលើផ្ទៃដីដែលត្រូវ 
បានធ្វើការបោសសំអាតគ្រាប់មីនរួច នៅភូមិអូតាតៀក ស្រុកសំឡូត  
ខេត្តបាត់ដំបង។ រូបថត UNDP Cambodia

កសិករ ថុង យើយ បេះផ្លែម្នាស់ក្នុងចំការក្រោយផ្ទះរបស់គាត់ នៅស្រុករុក្ខគីរី ខេត្តបាត់ដំបង។ កាលពីប៉ុន្មានឆ្នាំមុន ដីនេះជាចំការមីនសល ់
ពីសម័យសង្គ្រាម។ រូបថត UNDP Cambodia

ខេត្តបាត់ដំបង - កសិករ ប្រាក់ ជ្រនិ បានចំណាយ 
ពេលជាង ២០ កន្លងមកនេះដោយរស់ក្នងុជីវិតប្រថុយ 
ប្រថានមួយ នាតំបន់ពាយព្យនៃប្រទេសកម្ពុជា។ ភូម ិ
សាស្ត្រជុំវិញផ្ទះដែលគាត់កំពុងរស់នៅជាតំបន់សម្បូរ 
គ្រាប់មីន។ដូចគ្នានឹងអ្នកឯទៀតក្នុងភូមិដែរ គាត់ត្រូវ 
តែហ៊ានប្រថុយជំនះគ្រោះថ្នាក់ដើម្បីកាប់ឆ្ការព្រៃតាម 
ជម្រាលភ្នដំើម្បីយកដីដំាដំណំាចិញ្ចមឹគ្រួសាររបស់គាត់។

ឥឡូវនេះ ដីមួយហិកតានៅក្បែរផ្ទះគាត់ក្នងុភូមិ 
អូតាតៀក ស្រុកសំឡូត ខេត្តបាត់ដំបង បានក្លាយជា  
មធ្យោបាយថ្មីនាំស្ត្រីអាយុ ៥០ ឆ្នាំម្នាក់នេះ និងកូន 
ប្រុសទាំងបីនាក់របស់គាត់ ឆ្ពោះទៅរកអនាគតមួយ  
មានភាពនឹងនរជាងមុន។ ស្រូវ ពោត និងសណ្តែក  
កំពុងដុះក្បែរគ្នា លើដីនោះក្រោយពីវាត្រូវបានបោស 
សំអាត គ្រាប់មីន និងយុទ្ធភណ្ឌមិនទាន់ផ្ទះុ ដទៃទៀត 
កាលពីខែមិថុនា ឆ្នាំ២០១២ រួចមក។

អ្នកមីង ប្រាក់ ជ្រិន មានប្រសាសន៍ថា  
“ខ្ញុំរីករាយណាស់ដែលនៅទីបំផុតអាចប្រើប្រាស ់
ដីនេះសម្រាប់ដាំដំណា”ំ។

ស្ថិតនៅចម្ងាយ ៤០០ គ.មភាគពាយព្យនៃ 
រាជធានីភ្នំពេញ ភូមិនេះស្ថិតនៅក្នុងចំណោមកន្លែង 
ដែលមានគ្រាប់មីនច្រើនជាងគេបំផុតនៅក្នុងផ្ទៃ 
ប្រទេស។ បុ៉ន្តែ ក្រោមការគំាទ្រពីសហគមន៍អន្តរជាតិ  
ដែលរួមទំាង កម្មវិធីអភិវឌ្ឍន៍សហប្រជាជាតិផងនោះ  
រយៈពេលជាច្រើនឆ្នាំនៃសកម្មភាពដោះមីនកំពុង 

ការបោសសំអាតគ្រាប់មីនប្រែក្លាយអតីតសមរភូមិទៅជាទីលាននៃក្តីសង្ឃឹម
បម្លែងជាបណ្តើរៗនូវអតីតសមរភូមិឲ្យទៅជាសេចក្ត ី
សង្ឃឹមសម្រាប់ពលរដ្ឋតាមជនបទ ដូចជាមីង  
ប្រាក់ ជ្រិន ជាដើម។

គម្រោងសកម្មភាពមីនរបស់ UNDP ដែលបាន 
ចាប់ផ្តើមនៅក្នុងឆ្នាំ ២០០៦ បានជួយកំចាត់សំណល ់
យុទ្ធភណ្ឌសង្រ្គាម និងរំដោះដីបានជាង ៤.៥០០  
ហិកតា នៅក្នុងប្រទេសកម្ពុជា។ ប្រមាណពីរភាគប ី
នៃដីនោះ ត្រូវបានប្រែក្លាយទៅជាដីដាំដំណាំ។

នៅក្នុងពេលដែលគាត់កំពុងបេះផ្លែម្នាស់ក្នុង 
ចំការក្រោយផ្ទះរបស់គាត់ នាង ថុង យើយ អាយុ  
៤២ឆ្នា ំពោលថា “ជាងមួយឆ្នាមុំននេះ ដីនេះពោរពេញ 
ទៅដោយគុម្ពោធព្រៃ។ យើងអាចប្រើប្រាស់ដីនេះបាន 
តែមួយផ្នែកតូចបុណ្ណោះ ដោយសារតែគ្រាប់មីន”។  
គាត់និយាយថា គាត់រកចំណូលបានប្រមាណ ២៥០ 
ដុល្លារអាមេរិក ពីការលក់ផ្លែម្នាស់ បន្ថែមលើប្រាក ់
ចំណូលពីការធ្វើស្រូវ។

កម្ពុជាបានចាត់ទុកការបោសសំអាតគ្រាប់មីន 
ជាគោលដៅពិសេសមួយនៅក្នុងគោលដៅអភិវឌ្ឍន៍  
សហស្សវត្សរ៍។ តាមរយៈកិច្ចប្រងឹប្រែងផ្ទាល់ខ្លនួដើម្បី 
ដោះស្រាយបញ្ហាគ្រាប់មីន កម្ពុជាបានបង្កើនជំនាញ  
និងសមត្ថភាពរបស់ខ្លួន។ ចំនួនជនរងគ្រោះបាន 
ថយចុះយ៉ាងច្រើន ពីជាង ៤.៣០០ ករណី នៅក្នុង 
ឆ្នាំ ១៩៩៦ មកត្រឹម ១៨៦ ករណីប៉ុណ្ណោះ នៅក្នុង 
ឆ្នាំ ២០១២។ ផ្ទៃដីប្រមាណ ៧០.០០០ ហិកតា ត្រូវ 

ទីភ្នាក់ងារនានាធ្វើការ បោសសំអាត និងបានផ្តល ់
សម្រាប់ប្រើប្រាស់ក្នុងកសិកម្ម និងសាងសង់ហេដ្ឋា 
រចនាសម្ព័ន្ធសំខាន់ៗ ដូចជា ប្រព័ន្ធស្រោចស្រព 
ដំណាំ ផ្លូវថ្នល់ សាលារៀន និងកន្លែងតាំងទីលំនៅ។

កម្ពុជាបានកំណត់ចំណុចដៅដើម្បីបោស 
សំអាតគ្រាប់មីនលើផ្ទៃដីធំជាង ៦៤៥គ.ម២ រហូតដល់ 
ឆ្នាំ២០១៩ ជាកិច្ចការធំធេងមួយដែលអាចសម្រេច 
បានតែក្នងុករណីមានការបន្តផ្តល់ហិរញ្ញវត្ថពីុសំណាក់  
ម្ចាស់ជំនួយអន្តរជាតិតែប៉ុណ្ណោះ។

នៅឯភូមិអូរតាទៀកឯណោះវិញ ឥឡូវនេះ 
កសិករ ប្រាក់ ជ្រិន មានភាពធូរស្បើយក្នុងអារម្មណ៍  
ជាងមុនក្រោយពីគេសំអាតគ្រាប់មីនពីដីរបស់គាត ់
រួច។ គាត់និយាយថា គាត់នឹងខិតខំបង្កបង្កើផលឲ្យ 
បានច្រើន ជាមួយនឹងក្តីសង្ឃឆមថាសន្សំប្រាក់ដើម្ប ី
សង់ផ្ទះថ្មីមកជំនួសផ្ទះចាស់ ទ្រុឌទ្រោម ទំហំ ១៥ម២  
ដែលគាត់កំពុងរស់នៅជាមួយកូនប្រុសរបស់គាត់។ 

នោះជាសុបិនរបស់គាត់ ប៉ុន្តែសម្រាប់ពេល 
នេះ ប្រការសំខាន់បំផុតគឺគាត់លែងមានអារម្មណ៍  
ភ័យខ្លាចគ្រាប់មីនក្រោមដីដូចមុនទៀតហើយ។ 
គាត់ពោលថា “រៀងរាល់ព្រឹក ខ្ញុំ និងកូនចេញទៅ 
ដាំដំណាំ បណ្តើរគោដោយគ្មានការព្រួយបារម្ភទៀត 
ឡើយ។ ឥឡូវនេះអ្វីៗទាំងអស់វាប្រសើរជាងមុន 
ច្រើនណាស”់។ 

បន្ថែមលើគោលដៅអភិវឌ្ឍន៍សហស្សវត្សរ៍ចំនួន៨  
ដែលមានការឯកភាពជាសកល កម្ពុជាមានគោលដៅពិសេស 
ទី ៩ស្តពីីការបោសសំអាតគ្រាប់មីនបង្កប់ក្នងុដីនិងយុទ្ធភណ្ឌ  
មិនទាន់ផ្ទុះសល់ពីសម័យសង្គ្រាម ដែលបន្តបង្កជាឧបសគ្គ  
ចំពោះការអភិវឌ្ឍ។

ដោយចាប់ផ្តើមនៅឆ្នាំ ២០០៦ គម្រោងសកម្មភាព 
គ្រាប់មីនរបស់ UNDP ក្រោមការគំាទ្រពីម្ចាស់ជំនួយអន្តរជាតិ  
ដែលរួមទាំងរដ្ឋាភិបាលនៃប្រទេសអូស្រ្តាលី អូទ្រីស និង 
កាណាដា បានជួយបោសសំអាតមធ្យោបាយមរណៈទាំង 
នេះ និងរំដោះដីធ្លី គិតត្រឹមឆ្នាំ ២០១១ បានជាង ៥.៤០០ 
ហិកតានៅកម្ពុជា។ ដីដែលបានពីការបោសសំអាតគ្រាប ់
មីនប្រមាណពីរភាគបី ត្រូវបានប្រើបាស់សម្រាប់កសិកម្ម។

នៅឆ្នាំ២០១២ ផ្ទៃដីធំជាង ១.៥០០ហិកតា នៅក្នុង 
បណ្តាខេត្តដែលមានគ្រាប់មីនបង្កប់ច្រើនជាងគេ៖ បាត់ដំបង  
បន្ទាយមានជ័យ និងប៉ៃលិន ត្រវូបានសំអាតពីគ្រាប់មីន និង 
យុទ្ធភណ្ឌមិនទាន់ផ្ទះុដែលនៅសល់ពីសម័យសង្រ្គាម តាមរយៈ 
ការគាំទ្រពីយូអឹនឌីភី។ គ្រប់មីនប្រឆាំងមនុស្ស និងមីន 
ប្រឆាំងរថក្រោះជិត៧.០០០គ្រាប់ ត្រូវបានបំផ្លាញនៅក្នុង 
ដំណើរការដោះមីន។ ដីភាគច្រើនដែលបានរំដោះ ត្រូវបាន 
បម្លែងសម្រាប់កសិកម្ម ការអភិវឌ្ឍហេដ្ឋរចនាសម្ព័ន្ធ និង 
ការសាងសង់ផ្ទះសំបែង។

គម្រោងបោសសំអាតដើម្បីលទ្ធផល ដំណាក់កាលទី២ គាំទ្រដល់អាជ្ញាធរសកម្មភាពមីននិងជួយ 
ជនរងគ្រោះកម្ពុជា (CMAA) ដើម្បីដឹកនាំការអនុវត្តយុទ្ធសាស្រ្តជាតិសកម្មភាព បោ សសំអាតគ្រាប់មីន  
ដែលនាំមកនូវការវិភាជន៍ធនធានសម្រាប់អាទិភាពអភិវឌ្ឍន៍នៅថ្នាក់ជាតិ និងមូលដ្ឋាន។

ធនធានទាំងនេះកំពុងប្រើប្រាស់សម្រាប់គាំទ្រដល់ការបោសសំអាតគ្រាប់មីន ដែលនឹង រំដោះដីធ្ល ី
បន្ថែមទៀត ដើម្បីសហគមន៍ប្រើប្រាស់សម្រាប់អភិវឌ្ឍន៍ជនបទនិងលើកកំពស់លទ្ធភាពទទួលបាន 
ឱកាស និងកំណើនសេដ្ឋកិច្ច។ អាជ្ញាធរសកម្មភាពមីនបានដើរតួនាទីនាំមុខក្នុងការគ្រប់គ្រងធនធាន 
សម្រាប់គម្រោងនេះ ដែលនាំឲ្យមានការលើកកំពស់មិនត្រឹមតែភាពម្ចាស់ការលើគម្រោងនេះប៉ុណ្ណោះទេ  
ប៉ុន្តែថែមទាំងលើកកំពស់ការដឹកនាំ ក្នុងវិស័យនេះផងដែរ។

គម្រោងនេះប្រកាន់យកវិធានចំនួនបី៖ ទីមួយ គម្រោងគាំទ្រឲ្យមានការសម្របសម្រួលជារួមលើ 
វិស័យនេះ តាមរយៈការផ្តល់សិទ្ធិអំណាចដល់អាជ្ញាធរសកម្មភាពមីន ដើម្បីលើកកំពស់ និងអនុវត្ត 
យុទ្ធសាស្រ្តជាតិសកម្មភាពគ្រាប់មីន (២០១០-២០១៩)។ ទីពីរ គម្រោងជួយកសាងសមត្ថភាពអាជ្ញាធរ 
នេះ លើការគ្រប់គ្រង និយ័តកម្ម សម្របសម្រួល និងពិនិត្យតាមដានវិស័យនេះឲ្យមានប្រសិទ្ធភាពនិង 
ផ្តល់ផល។ ទីបី គម្រោងដើរតួសកម្ម ក្នុងការអង្កេត និងបោសសំអាតតំបន់នានាដែលមានបង្កប់គ្រាប់មីន  
និងយុទ្ធភណ្ឌមិនទាន់ផ្ទុះដែលនៅសេសសល់ពីសម័យសង្គ្រាម។

គម្រោងនេះនឹងនំាឲ្យគោលនយោបាយ និងក្របខ័ណ្ឌយុទ្ធសាស្រ្តសកម្មភាពគ្រាប់មីន ធានាបានថា    
ធនធានទាំងអស់ត្រូវបានបែងចែកយ៉ាងមានប្រសិទ្ធភាពសម្រាប់អាទិភាពជាតិក្នុងគោលដៅផ្តល់ដីធ្ល ី
ដែលបានរំដោះពីគ្រាប់មីនសម្រាប់ការអភិវឌ្ឍនៅមូលដ្ឋាន។ អាជ្ញាធរសកម្មភាពមីនក៏នឹងមានកំណើន 
សមត្ថភាពបច្ចេកទេស និងដំណើរការសកម្មជាងមុនផងដែរក្នុងការគ្រប់គ្រងវិស័យនេះ។ ក្នុងន័យនេះ  
ផ្ទៃដីដែលមានបង្កប់គ្រាប់មីនទំហំ ៣៥គីឡូម៉ែត្រកាឡា នឹងត្រូវបញ្ចូលក្នុងផែនទីបោសសំអាតពីគ្រាប់មីន 
និងបញ្ចេញ សម្រាប់ការប្រើប្រាស់ដែលផ្តល់ផលតាមរយៈផែនការនៅមូលដ្ឋាន។

ការបោសសំអាតគ្រាប់មីននាំមកនូវសុវត្ថិភាពសម្រាប់ប្រជាជនធ្វើដំណើរនៅតាមផ្លូវទីជនបទ។ រូបថត UNDP Cambodia

អ្នកជំនាញដោះមីនកំពុងបំពេញភារកិច្ចក្នុងចំការមីននៅ ស្រុកបាណន់ 
ខេត្តបាត់ដំបង។ រូបថត UNDP Cambodia

CMDG 9: កាត់បន្ថយករណ ី
គ្រោះថ្នាក់ដោយសារគ្រាប់មីន 
បង្កប់ក្នុងដី និងយុទ្ធភណ្ឌមិន 
ទាន់ផ្ទុះពីសម័យសង្រ្គាម

ការបោសសំអាតដើម្បីលទ្ធផល  
រំដោះដីធ្លីសម្រាប់ការអភិវឌ្ឍជនបទ

របាយការណ៍ប្រចាំឆ្នាំ ២០១២8



ក្មេងប្រុសម្នាក់នេះកំពុងងូតទឹកដែលបង្ហូរតាមប្រព័ន្ធចែកចាយដើរដោយថាមពលព្រះអាទិត្យ ក្នុងឃុំបុសលាវ ខេត្តក្រចេះ។ 
រូបថត UNDP Cambodia

ស្លាកសញ្ញាស្ថានីយបូមទឹកដើរដោយថាមពលព្រះអាទិត្យ 
ក្នុងឃុំបុសលាវ ខេត្តក្រចេះ។ រូបថត UNDP Cambodia

ខេត្តក្រចេះ - ទឹកស្អាតជារបស់មួយដែលពិបាក 
រកបានសម្រាប់ប្រជាជនដែលរស់នៅទីដាច់ស្រយាល។  
តែស្ថានភាពនេះ ត្រូវបានធ្វើឲ្យមានភាពប្រសើរ 
ឡើងវិញហើយសម្រាប់ប្រជាជននៅក្នុងឃុំបុសលាវ  
ខេត្តក្រចេះ។

ក្នុងពេលកំពុងលាងបន្លែសម្រាប់រៀបចំអាហារ 
ថ្ងៃត្រង់ ឆែ សុខេង ស្រ្តីអាយុ ៣៧ឆ្នាំ បានពោលថា  
“ផ្ទះខ្ញុំបានទទួលទឹកមុនគេ។ វាងាយស្រួលមែនទែន  
និងចំណេញពេលច្រើនណាស”់។

គាត់ស្ថតិក្នងុចំណោមគ្រសួារចំនួន ១៥០ ដែល 
មានប្រជាជនប្រមាណ ១.០០០នាក់ នៅក្នងុឃំុបុសលាវ  
ដែលឥឡូវនេះបានទទួលទឹកស្អាតជាលើកដំបូង  
ពោលគឺទឹកស្អាតចែកចាយដោយថាមពលព្រះអាទិត្យ  
សម្រាប់ការចំអិនអាហារ ផឹក និងបោកគក់។

នៅក្នុងឃុំនេះមានស្ថានីយ៍បូមទឹកដើរដោយ 
ថាមពលព្រះអាទិត្យចំនួនបីគ្រឿង។ ប្រព័ន្ធនេះមួយ 
គ្រឿងៗថ្លៃ២១.៣៥០ដុល្លារអាមេរិក ដែលឧបត្ថម្ភ 
ដោយគម្រោងបន្សុាំនឹងការប្រែប្រួលអាកាសធាតុលើ 
ផ្នែកធនធានទឹក និងកសិកម្ម ដែលជាគម្រោងដៃគូរ 
វាងរដ្ឋាភិបាលកម្ពុជា UNDP និងមូលនិធិបរិស្ថាន 
ពិភពលោក (Global Environment Facility)។

នៅឃំុបុសលាវ ចម្ងាយ ៣១៥គ.ម ប៉ែកឦសាន 
ប្រទេសកម្ពុជា ប្រព័ន្ធចែកចាយទឹកថ្មីនេះ កំពុងជួយ 
សម្រាលការលំបាកកសិករបានគួរសម ជាពិសេសស្ត្រី  
ពីភារកិច្ចដងទឹកឲ្យយកពេលវេលានោះ ទៅប្រើប្រាស់ 

អណ្តូងស្នប់ប្រើថាមពលព្រះអាទិត្យ ផ្តល់ទឹកដល ់
គ្រួសារនៅជនបទ

ក្នុងការបង្កបង្កើនផលវិញ។ គ្រោះរាំងស្ងួត និងទឹក 
ជំនន់ ក៏មិនមែនជារឿងចម្លែកសម្រាប់ឃុំនេះដែរ។  
អ្នកភូមិនិងសត្វរបស់ពួកគេពឹងផ្អែកលើព្រែកក្បែរនោះ 
សម្រាប់ជាប្រភពទឹកប្រើប្រាស់។ នៅរដូវប្រាំង  
ទឹកស្ទឹងស្រកចុះទាប បំផុត ដែលបង្ខំប្រជាពលរដ្ឋ 
ចុះច្រាំងចម្ងាយ២០ម ដើម្បីដងទឹក។ នៅរដូវវស្សា  
ទឹកស្ទឹងជន់ហួសច្រាំង លិចលង់តំបន់ទាំងមូល  
លាយឡំជាមួយលាមកសត្វ ដែលជាហេតុធ្វើឲ្យមាន 
ករណី ជម្ងឺដែលទាក់ទងនឹងទឹក ដូចជារោគរាករូស  
ជាញឹកញាប់។

លឹម លី កសិករនៅក្នុងភូមិនេះបានពោលថា  
“ទឹកនៅក្នុងព្រែកនេះក្រខ្វក់ណាស់។ ពេលដងមក  
គេត្រូវតែកូរសាជូក្នុងទឹក ជាមុនសិន ទើបយើងអាច 
ប្រើវាបាន”។ 

បុរសអាយុ ៣៧ឆ្នាមំ្នាក់នេះ ជាអ្នក ទទួលបន្ទកុ 
ចែកចាយទឹកនៅក្នងុភូមិព្រះគន្លងនៃឃំុបុសលាវនេះ។  
ការងារមួយផ្នែករបស់គាត់គឺគ្រប់គ្រងកុងតាក់អគ្គសិនី  
ដែលតភ្ជាប់មូ៉ទ័របូមទឹក ទៅបន្ទះទទួលពន្លពឺ្រះអាទិត្យ 
ចំនួនប្រាំបីផ្ទាំង ដែលបន្ទះនីមួយៗមានទំហំ ០,៦ម  
និងប្រវែង ១,២ម ដែលតម្លើងលើទម្រមានកំពស ់
ប្រមាណ ៦ម ពីដី ។នៅពេលណាគេ បើកកុងតាក់  
ម៉ូទ័ររុញច្រានទឹកឡើងទៅក្នុងអាងចំនួនបួន ដែលរួម 
គ្នាមានចំណុះ ៣៥ម៣ ហើយពីលើទម្រនោះ ទឹកហូរ 
ចុះតាមប្រព័ន្ធបំពង់មេដែលគេបានរាយនៅក្នងុភូមិរួច 
ហើយនោះ។

អុិន អ៊ាន កសិករម្នាក់ផ្សេងទៀតអាយុ ៣៥ឆ្នាំ  
បានពោលថា “កាលពីមុន ជារៀងរាល់ថ្ងៃ ផ្ទះរបស ់
ខ្ញុំត្រូវចំណាយជាង ៥.០០០ រៀល ដើម្បីទិញប្រេង 
សម្រាប់ម៉ាស៊ីនបូមទឹកពីព្រែកមកស្តុកទុក។ វាពិបាក 
ដែរក្នុងការរកលុយមកចាយលើប្រេងនោះ”។

ព្រមពេលជាមួយគ្នានេះ អ្នកភូមិក៏បានគិតគូរ 
រៀបចំផែនការសម្រាប់គ្រប់គ្រងប្រព័ន្ធនេះដែរ។

ភូមិនីមួយៗក្នុងចំណោមភូមិទាំងបីក្នុងឃុ ំ
បុសលាវបានបង្កើតគណៈកម្មការមួយ ដើម្បីរៀបច ំ
បទបញ្ជា អំពីការប្រើប្រាស់ទឹក ដែលរួមបញ្ចូលការ  
កំហិតលើបរិមាណទឹកដែលគ្រួសារនីមួយៗអាច 
ប្រើប្រាស់ក្នុងមួយថ្ងៃៗ មិនឲ្យលើសពី ៥ម៣ តាម 
អត្រា ១.០០០រៀល (២៤សេនអាមេរិក) ក្នុងមួយ 
ម៉ែត្រគូប។ កម្រៃនេះទាបជាង ពាក់កណ្តាលនៃ  
២,៣០០ រៀល (៥៦សេនអាមេរិក) ដែលក្រុមហ៊ុន  
យកពីអ្នកប្រើប្រាស់ដែលរស់នៅក្នុង ទីរួមខេត្តដែល 
ស្ថិតនៅជិតនោះ។

លោក អុឹម លី អ្នកគ្រប់គ្រងការចែកចាយទឹក  
បានពោលថា ការដាក់កំហិតបែបនេះ នឹងជួយធានា  
ឲ្យមានការចែករម្លែកធនធានដោយសមធម៌ ក្នុង 
ចំណោមអ្នកភូមិ។ ទាក់ទងនឹងកម្រៃ គាត់ពោលថា  
ប្រាក់ដែលប្រមូលបាននេះនឹងត្រូវចំណាយលើការ 
បង្កើតជាមូលនិធិមួយ ដើម្បីជួយថែរក្សាប្រព័ន្ធនេះ។

គាត់ពោលថា “នេះជាការវិនិយោគធំមួយរបស ់
គម្រោងដូច្នេះយើងត្រូវតែថែរក្សាឲ្យវាអាចប្រើប្រាស ់
បានយូរ”។

សម្រាប់គ្រួសារដែលពឹងផ្អែកលើការដាំដំណាំ 

ឥទ្ធិពលនៃការប្រែប្រួលអាកាសធាតុអាចបង្ក 

ការប៉ះពាល់ធ្ងន់ធ្ងរមកលើសន្តិសុខស្បៀងរបស ់

ពួកគេ។ ការព្យាយាមកាត់បន្ថយផលប៉ះពាល ់

បែបនេះ និងរួមចំណែកដើម្បីទប់ស្កាត់អសន្តិសុខ 

ស្បៀងគឺជាគោលដៅចំបងនៃគម្រោង”ភាពធន ់

នឹងអាកាសធាតុក្នុងវិស័យកសិកម្មនិងទឹក”។  

គម្រោងនេះបានបង្កើនការយល់ដឹងអំពីការប្រែប្រួល 

អាកាសធាតុ នៅក្នុងសហគមន៍គោលដៅ និង 

បានបង្ហាញពី ទម្លាប់ដែលធន់នឹងអាកាសធាត ុ

នៅក្នុងកសិកម្មនិងការគ្រប់គ្រងធនធានទឹក  

ដល់អ្នកភូមិនៅតាមមូលដ្ឋាន។

គម្រោងនេះធ្វើការក្នុងស្រុកចំនួនពីរដែល 

កសិកម្មស្ថតិក្នងុស្ថានភាពផ្ទយុគ្នា ពោលគឺ ខេត្តក្រចេះ  

និងព្រះវិហារ។ ខេត្តទាំងពីរត្រវូបានជ្រើសយក  

ដោយសារតែភាពងាយរងគ្រោះ និងភាពខុសគ្នានៃ 

ស្ថានភាពកសិ-អេកូឡូស៊ី និងសេដ្ឋកិច្ច-សង្គម។  

ស្រុកមួយក្នុងខេត្តក្រចេះងាយរងទឹកជំនន់ ចំណែក 

ស្រុកមួយទៀតនៅក្នុងខេត្តព្រះវិហារ ច្រើនតែរង 

ឥទ្ធិពលពីគ្រោះរាំងស្ងួត។

លទ្ធផល បានបង្ហាញអំពីវិធានការឆ្លើយតប 

នឹងផលប៉ះពាល់នៃការប្រែប្រួលអាកាសធាតុ នៅក្នុង 

ឃុំគោលដៅចំនួន១៦ នៃស្រុកទាំងពីរនេះ។ ផែនការ 

វិនិយោគឃុំទាំង ១៦ បានដាក់បញ្ចូលវិធានការគ្រប ់

គ្រងហានិភ័យអាកាសធាតុ និងការបន្សុាំ ក៏ដូចជា  

នៅក្នុងផែនការអភិវឌ្ឍន៍ខេត្តចំនួនពីរ និងផែនការ 

វិនិយោគសម្រាប់ស្រុកចំនួនពីរផងដែរ។ បច្ចុប្បនេះ  

ប្រជាជនចំនួន ១៥០គ្រួសារបានទទួលទឹកស្អាត  

តាមរយៈស្ថានីយ៍ដែលដើរដោយថាមពលព្រះអាទិត្យ។  

ប្រព័ន្ធផ្តល់ព័ត៌មានជាមុន ដែលផ្អែកលើយន្តការ 

សហគមន៍ត្រូវបានបង្កើតឡើង ដើម្បីផ្តល់ព័ត៌មាន 

អំពីធាតុអាកាសដល់កសិករ អំពីប្រភេទពូជស្រូវ 

ដែលអាចធន់ទ្រាំជាងមុននឹងទឹកជំនន់ និងគ្រោះ 

រាំងស្ងួត ត្រូវបានអនុវត្តលើផ្ទៃដី ៣២៥ហិកតា 

ក្នុងចំណោមផ្ទៃដីគ្រោងទុកសរុប៥០០ហិកតា  

ហើយកសិករ ៣.០០០នាក់បន្ថែមទៀត និងអាជ្ញាធរ 

មូលដ្ឋានបានទទួលចំណេះដឹងអំពីការប្រែប្រួល 

អាកាសធាតុ។

ការគ្រប់គ្រងធនធានទឹកដោយប្រសិទ្ធភាពជាគន្លឹះក្នុងការជួយពង្រឹង
ជីវភាពអ្នកជនបទចំពោះមុខផលប្រែប្រួលអាកាសធាតុ។ 
រូបថត UNDP Cambodia

ភាពធន់នឹងអាកាសធាតុក្នុងវិស័យកសិកម្មនិងទឹក  
ការធានាសន្តសុិខស្បៀងពេលមានទឹកជំនន់និងគ្រាះរាងស្ងតួ

ផលប៉ះពាល់នៃការប្រែប្រួលអាកាសធាតុមក 

លើកម្ពុជា ដែលជាប្រទេសអភិវឌ្ឍន៍តិចតួចមួយ ត្រូវ 

បានព្យាករណ៍ថានឹងមានឥទ្ធិពលអវិជ្ជមានមកលើ 

ផលិតកម្មស្បៀង និងសន្តិសុខស្បៀងនៅជនបទ។  

ការថយចុះនៃកសិផលអាចនាំឲ្យមានគ្រោះអត់ឃ្លាន  

និងកង្វះអាហារូបត្ថម្ភ ដែលមានឥទ្ធពិលអវិជ្ជមានមក 

លើគុណផលសេដ្ឋកិច្ចទាងមូលរបស់កម្ពជុា និងរារាង 

ការសម្រេចគោលដៅអភិវឌ្ឍន៍សហស្សវត្សរ៍កម្ពុជា។

កម្មវិធីបន្សុាំនៅសហគមន៍កម្ពជុា (Cambodia  

Community-Based Adaptation Programme)  

មានគោលដៅបន្ធូរបន្ថយហានិភ័យទាំងនេះខ្លះៗ  

ជាពិសេស សម្រាប់ប្រជាពលរដ្ឋនៅជនបទ។ កម្មវិធ ី

នេះត្រូវបានបង្កើតឡើង ដើម្បីដោះស្រាយភាពខ្វះ 

ចន្លោះដែលបានកំណត់នៅក្នុងកម្មវិធីសកម្មភាព  

ជាតិបន្សុាំនឹងការប្រែប្រួលអាកាសធាតុ(NAPA)  

របស់រដ្ឋាភិបាល។ កម្មវិធីនេះផ្តោតលើការព្យាយាម 

កាត់បន្ថយ ភាពងាយរងគ្រោះនៃវិស័យកសិកម្មរបស ់

កម្ពុជា នៅចំពោះមុខការប្រែប្រួលដែលបង្កដោយ 

អាកាសធាតុមកលើ វត្តមានធនធានទឹក។ កម្មវិធីនេះ 

ធ្វើការតាមរយៈកិច្ចផ្តួចផ្តើមជាច្រើនដែលផ្អែកលើ 

សហគមន៍នៅក្នុងវិស័យ កសិកម្ម ដូចជា ការស្តារ 

ប្រឡាយទឹក ការធ្វើច្បារបន្លែ និងចង្រ្កានចំអិនអាហារ 

ដែលមានប្រសិទ្ធភាពថាមពល។ កិច្ចផ្តចួផ្តើមទាំងនេះ 

លើកកំពស់លក្ខខណ្ឌនៃការរស់នៅរបស់ប្រជាជន 

នៅតាមជនបទ ដើម្បីជួយគេអាច ទប់ទល់បានប្រសើរ 

ជាងមុន តបនឹងមុខសញ្ញាមហន្តរាយអាកាសធាតុ  

ដូចជា ទឹកជំនន់ និងគ្រោះរាំងស្ងួត។

នៅឆ្នាំ២០១២ វិធានការបន្សុាំ និងភាពធន់  

ត្រូវបានបង្កើតឡើងនៅក្នុងសហគមន៍ចំនួន ១៥០  

នៅក្នុងតំបន់ដែលងាយប្រឈមទឹកជំនន់ និងគ្រោះ 

រាំងស្ងួតនៅក្នុងតំបន់បឹងទន្លេសាប ក៏ដូចជា នៅភាគ 

ខាងត្បូង និងតំបន់ពាយព្យនៃកម្ពុជាផងដែរ។ បច្ចប្ុបន្ន  

៦០ ភាគរយនៃសហគមន៍គោលដៅអាចប្រើប្រាស ់

ព័ត៌មានពីការវាយតម្លៃភាពអំពីការកាត់បន្ថយភាព 

ងាយរងគ្រោះនៅក្នុងការរៀបចំផែនការអភិវឌ្ឍន៍។  

មេរៀនដែលទទួលបានរួមជាមួយទម្លាប់ល្អ ត្រូវបាន 

ចងក្រងជាឯកសារ និងចែករម្លែក ដើម្បីមានឥទ្ធិពល 

មកលើការកសាងគោលនយោបាយ និងកម្មវិធី។

ការរម្ងាស់ស្ករត្នោតលើចង្ក្រានថាមពលប្រសិទ្ធភាព ដែលប្រើបរិមាណ
អុសដុតតិចជាងចង្ក្រានប្រពៃណី។ រូបថត UNDP Cambodia

កម្មវិធីបន្សុាំនៅសហគមន៍  
ត្រៀមទប់ទល់នឹងផលប៉ះពាល់នៃការប្រែប្រួលអាកាសធាតុ

ការបង្កើនគុណភាពសិក្សាអប់រំ ជាធាតុផ្សំសំខាន់មួយដើម្បីសម្រេចឲ្យបានកំណើនប្រកបដោយចីរភាពនិងសមធម៌សម្រាប់ពលរដ្ឋកម្ពុជាទាំងអស់។ 
រូបថត UNDP Cambodia

ទោះជាយ៉ាងណាក៏ដោយ ប្រភពនៃកំណើន 

មិនត្រមឹតែមានភាពតូចចង្អៀតបុ៉ណ្ណោះទេ (ភាគច្រើន 

ពឹងផ្អែកលើវិស័យកាត់ដេរ និងការសាងសង់) ហើយ 

វាក៏នៅខ្វះចំណងប្រទាក់ក្រឡារវាងគ្នា និងនៅក្នុង 

វិស័យនានាផងដែរ។ កម្ពុជានៅតែប្រឈមនឹងការ 

ប្រឈមធំធេងក្នុងការធានានិរន្តរភាពនៃសមិទ្ធផល  

និងការកាត់បន្ថយភាពក្រីក្រនិងវិសមភាព។ ប្រទេស 

នេះត្រូវពង្រឹងប្រសិទ្ធភាពនៃស្ថាប័ន និងការចំណាយ 

របស់ខ្លួនដោយវិនិយោគច្រើនបន្ថែមទៀតលើការ 

អភិវឌ្ឍមនុស្ស និងហេដ្ឋារចនាសម្ព័ន្ធសេដ្ឋកិច្ច។

ដើម្បីទ្រទ្រង់កំណើនជារួមទាំងនេះ កម្ពុជាត្រូវ 

ធានាថា ផលប្រយោជន៍ពីកំណើន ត្រូវបានបែងចែក 

ដោយសមធម៌ តាមរយៈការបង្កើតការងារ និង 

ការវិនិយោគលើការសិក្សាអប់រំ និងសុខភាព។

កម្ពុជាសម្រេចបានភាពប្រសើរជាលំដាប់ក្នងុសន្ទស្សន៍អភិវឌ្ឍន៍មនុស្សនៅក្នុងជាងមួយទសវត្សរ៍កន្លងទៅនេះ ដែលមានកំណើនពី ០,៤៤  
(ឆ្នាំ ២០០០) ដល់ ០,៥៤ ក្នុងឆ្នាំ ២០១២។ សេដ្ឋកិច្ចកម្ពុជាស្ថិតក្នុងចំណោមសេដ្ឋកិច្ចដែលលូតលាស់រហ័សបំផុតនៅក្នុងតំបន់នេះ  
ហើយប្រទេសនេះមានធ្វើឲ្យមានវឌ្ឍនភាពគួរឲ្យកត់សំគាល់លើការអភិវឌ្ឍសេដ្ឋកិច្ច និងការអភិវឌ្ឍមនុស្ស។

ការគ្រប់គ្រងធនធានឲ្យមានចីរភាព
ការអភិវឌ្ឍមនុស្សដោយចីរភាព

សមាជិកសហគមន៍កំពុងទទួលការហ្វឹកហាត់ក្នុងការតាមឃ្លាំមើលសត្វព្រៃក្នុងតំបន់អភិរក្សធម្មជាតិត្មាតប៉ើយ។  
រូបថត Sok Sony, WCS

សត្វត្រដក់នៅទីជម្រកតំបន់អភិរក្សធម្មជាតិត្មាតប៉ើយ។  
រូបថត  Ashish John, WCS

ព្រះវិហារ - អេកូទេសចរណ៍នៅភូមិត្មាតប៉ើយ  
ខេត្តព្រះវិហារ បានបន្តរីកចម្រើនរយៈពេល៧ឆ្នាំជាប់ៗ 
គ្នា។ ផលចំណូលដែលទទួលបានពីភ្ញៀវទេសចរ 
បរទេសបានកើនដល់១៤.០០០ដុល្លារអាមេរិកនៅឆ្នា ំ
២០១២ ដែលគូសបញ្ជាក់អំពីឥទ្ធិពលវិជ្ជមាននៃ 
អេកូទេសចរណ៍នេះ ក្នុងការធ្វើឲ្យប្រសើរឡើងនូវ 
ជីវភាពរបស់ប្រជាជននៅក្នុងតំបន់មួយក្នុងចំណោម 
តំបនក្រីក្របំផុតនៃប្រទេសកម្ពុជា។

លោក ឌឹប អុន ប្រធានអេកូទេសចរណ៍ក្នុង 
សហគមន៍ត្មាតប៉ើយ បានពោលថា “ខ្ញុំមិនអាចទាយ 
ទុក បានឡើយថានឹងមានភ្ញៀវប៉ុន្មាននាក់ដែលយើង 
អាចទទួលបាននៅរដូវថ្មីនៃឆ្នាំ ២០១៣-១៤ ប៉ុន្តែអ្វ ី
ដែលខ្ញុអំាចនិយាយគឺថា មកទល់ពេលនេះរបរនេះមាន 
ដំណើរការល្អ”។ 

គាត់មានប្រសាសន៍ក្នុងពេលដែលគាត់កំពុង 
ដឹកនំា អ្នកភូមិមួយក្រមុ កាលពីដើមខែធ្ន ូឆ្នា ំ២០១២  
មកធ្វើការបោសសំអាតផ្ទះសំណាក់ទេសចរក្នុង 
កណ្តាល ព្រៃអភិរក្សធម្មជាតិ ក្នុងភូមិត្មាតប៉ើយ  
នាតំបន់វាលរាបប៉ែកខាងជើងប្រទេសកម្ពុជា។ កាលពី 
ប៉ុន្មានថ្ងៃមុននេះ គាត់ជាប់រវលប់្រមូលផលស្រវូ។  
បុ៉ន្តែ ក្រោយប្រមូលផលស្រវូរួចរាល់ភ្លាម គាត់ចំណាយ 
ពេលដើម្បីចាត់ចែងការងារគ្រប់គ្រងផ្ទះសំណាក់  
នៅក្នុងតួនាទីរបស់គាត់ជាប្រធានគណៈកម្មការ  
អេកូទេសចរណ៍នៅទីនោះ។

លោក ឌឹប អុន អាយុ ៤៨ឆ្នា ំនិយាយថា នៅក្នងុ 
ឆ្នាំ ២០១២  ផ្ទះសំណាក់នេះបានទទួលភ្ញៀវទេសចរ 
ចំនួន ១២៨នាក់ ធៀបនឹង ១១០នាក់ នៅឆ្នា២ំ០១១។  
ពួកគេទាងអស់សុទ្ធតែជាជនបរទេស ហើយខុសពីភ្ញៀវ 
ទេសចរភាគច្រើនដែលមកកម្ពុជាសំដៅទៅទស្សនា 

អេកូទេសចរណ៍សហគមន៍លើកកំពស់ជីវភាពរបស់អ្នកភូមិ
ប្រាសាទអង្គវត្តដ៏ល្បីល្បាញនៅខេត្តសៀមរាប ពួកគេ 
ជ្រើសយកការចំណាយពេលពីរបីថ្ងៃមកស្នាក់នៅផ្ទះ 
សំណាក់ក្នុងព្រៃ ដើម្បីចាំឃ្លាំមើលសត្វស្លាបកម្រ។

ភូមិត្មាតប៉ើយ ស្ថិតនៅក្នុងដែនជម្រកសត្វព្រៃ 
គូលែន-ព្រហ្មទេព្យ ដែលជាជម្រកនៃជីវចម្រុះ មាន 
សារៈសំខាន់ជាសកលមួយ។ ទីនេះក៏ជាជំ្រកនៃសត្វ 
ស្លាបដែលជិតផុតពូជបំផុតផងដែរ ដូចជា ត្រដក់តូច  
ត្រដក់ធំ អង្កត់ខ្មៅ ត្រយ៉ងចំកំកស ត្រយ៉ងយក្ស សត្វ 
ក្រៀល ស្មោញ និងត្មាត។ កាលពីមុន សត្វទាំងនេះ 
គឺជាគោលដៅពេញនិយមសម្រាប់ការបរបាញ់។  
ប៉ុន្តែចំនួនសត្វទាំងនេះបានកើនឡើងមកវិញច្រើន 
ដោយសារការចូលរួមរបស់អ្នកភូមិនៅក្នុងកិច្ចអភិរក្ស 
ទីនោះ តាមរយៈគម្រោងគ្រប់គ្រងដី (Conservation  
Areas through Land Management) ដោយមាន 
ការគំាទ្រពីក្រសួងបរិស្ថាន, Wildlife Conservation  
Society, មូលនិធិបរិស្ថានពិភពលោក (GEF) និង  
UNDP តាំងពីឆ្នាំ ២០០៦ មក។

ប៉ុន្តែ ការប្រែប្រួលជាវិជ្ជមាននេះមិនមែនកើត 
មានចំពោះសត្វព្រៃតែបុ៉ណ្ណោះទេ។ អ្នកភូមិនៅទីនោះ 
ក៏មានការលើកកំពស់របរចិញ្ចមឹជីវិតរបស់ខ្លនួបានផង 
ដែរ ដោយចូលរួមនៅក្នងុកិច្ចការពារសត្វព្រៃដែលពួក 
គេធ្លាប់បរបាញ់សម្រាប់ទ្រទ្រង់ការរស់នៅ។

លោក ឌឹប អុន ធ្លាប់ជាអ្នកប្រមាញ់ម្នាក់ដែរ  
ប៉ុន្តែសព្វថ្ងៃនេះគាត់ជាប្រធានគណៈកម្មការអេក ូ
ទសចរណ៍ដែលគ្រប់គ្រងផ្ទះសំណាក់ឈើមួយខ្នង 
នៅកណ្តាលព្រៃការពារនោះ។

គាត់និយាយថា “អ្វីៗបានប្រែប្រួលទៅរកស្ថាន 
ភាពល្អ និងមិនដូចពីមុនដែលភូមិរបស់យើងមិនមាន 
សូម្បីតែផ្លូវដីក្រហមឈូសរាបស្មើសម្រាប់ធ្វើដំណើរ 

ផង។ ខ្ញុំមានមោទនភាពជាខ្លាំងចំពោះអ្វីដែលយើង 
សម្រេចបានសម្រាប់សហគមន៍របស់យើង”។

គោលបានបន្ថែមថា “កាលពីមុន យើងមិនទំាង 
ដឹងថាតើធនាគារជាស្អីផង តែឥឡូវនេះយើងទៅ  
ធនាគារជាទៀងទាត់ ដើម្បីដាក់ប្រាក់បញ្ញើ ឬ ដក 
ប្រាក់សម្រាប់ធ្វើការងាររបស់យើង”។

កិច្ចផ្តួចផ្តើមនេះគឺជាជោគជ័យមួយ ដោយ 
ហេតុថា នៅឆ្នាំ ២០០៨ ត្មាតប៉ើយបានទទួលរង្វាន ់
អេក្វាទ័រ (Equator Prize) ដែលទទួលស្គាល់វិភាគ 
ទាននៃសកម្មភាពនៅមូលដ្ឋានទៅក្នុងការអភិវឌ្ឍ 
ដោយចីរភាព។ ក្រោយមកទៀត កិច្ចផ្តួចផ្តើមនេះ 
ក៏បានយកទៅអនុវត្តនៅក្នុងភូមិជិតខាងពីរទៀតផង 
ដែរ ពោលគឺ ភូមិដូងផ្លាត និងព្រៃវែង បើទោះជាក្នុង 
ទម្រង់តូចជាងនេះក៏ដោយ។

ស្រូវមានមេត្រីភាពជាមួយសត្វព្រៃ ដែលជាវិធ ី
មួយបង់កម្រៃដល់កសិករក្នុងតម្លៃខ្ពស់សម្រាប់ស្រូវ 
របស់ពួកគេដែលបានពីការផលិតដោយមិនប្រើប្រាស់ 
ថ្នាគីំមី គឺជាការលើកទឹកចិត្តមួយសម្រាប់កិច្ចសហការ 
របស់កសិករក្នុងកិច្ចការពារសត្វត្រយ៉ងដែលជិតផុត 
ពូជបំផុត។ ស្រវូដែលបានពីការផលិតបែបនេះ ក៏ផ្តល់ 
ផលចំណូលក្រាស់ក្រែលផងដែរ។ ចំនួនកសិករដែល 
ចូលរួមនៅក្នុងប្រព័ន្ធស្រូវមានមេត្រីភាពជាមួយសត្វ 
ព្រៃ ដែលគេស្គាល់ទូទៅថាជា “ស្រូវត្រយ៉ង” (Ibis  

Rice) បានកើនពី ៣៩គ្រួសារ នៅឆ្នាំ ២០០៨ នៅ 
ពេលដែលកិច្ចផ្តួចផ្តើមនេះចាប់ដំណើរការ ដល់  
២១៦គ្រួសារ នៅក្នុងឆ្នាំ ២០១២។ ថ្លៃលក់ស្រូវកាល 
ពីឆ្នាំទៅបានផ្តល់ចំណូល ៦៤.៧០០ដុល្លារអាមេរិក  
ដែលមានជាងប្រាំពីរដងខ្ពស់ជាងផលចំណូលដែល 
ទទួលបានជាលើកដំបូងកាលពីប្រាំឆ្នាំកន្លងទៅ។

សត្វឈ្លូសក្នុងតំបន់ជម្រកសត្វព្រៃគូលែន-ព្រហ្មទេព ក្នុង 
ខេត្តព្រះវិហារ។ រូបថត  Ashish John, WCS

គម្រោងតំបន់អភិរក្សតាមរយៈការគ្រប់គ្រងដ ី

(Conservation Areas through Landscape 

Management) ត្រូវបានបង្កើតឡើងដើម្ប ី

ដោះស្រាយបញ្ហាការបាត់បង់ជីវៈចម្រុះនៅក្នុង 

តំបន់ខ្ពង់រាបខាងជើងនៃប្រទេសកម្ពុជាដែល 

បង្កដោយការប្រើប្រាស់ព្រៃគ្មាននិរន្តរភាព។

គម្រោងនេះអនុវត្តរយៈពេល៧ឆ្នាំ (២០០៦- 

២០១២) នៅទីតាំងចំនួនបី និងប្រើប្រាស់វិធាន 

បីបែប។ ទីមួយ គម្រោងនេះព្យាយាមរួមបញ្ចូលការ 

គិតគូរអំពីជីវៈចម្រុះទៅក្នុងដំណើរការប្រើប្រាស់ដ ី

នៅថ្នាក់ខេត្ត ដោយផ្តោតជាពិសេសលើការកសាង 

សមត្ថភាពមន្ទីរ និងអាជ្ញាធរនានានៅថ្នាក់ខេត្ត និង 

ការរួមបញ្ចូលកិច្ចផ្តួចផ្តើមជាក់លាក់ក្នុងគម្រោងនេះ 

ជាមួយដំណើរការកសាងផែនការដែលបានបង្កើតឡើង 

នៅថ្នាក់ខេត្ត។ ទីពីរ គម្រោងនេះបានអនុវត្តបង្ហាញ 

នូវអន្តរាគមន៍ជាក់លាក់ ពោលគឺ ការផ្តល់កម្មសិទ្ធដីិ 

ជាសមូហភាពដល់សហគមន៍ អេកូទេសចរណ៍ 

ផ្អែកលើសហគមន៍ និងកិច្ចសន្យាជាមួយសហគមន៍  

និងការលើកទឹកចិត្តសម្រាប់ទម្លាប់ប្រើប្រាស់ដីដែល 

ទ្រទ្រង់ដល់ជីវៈចម្រះុ ដែលអាចបញ្ជ្រាបនៅតាមទីតំាង 

ទាំងបីនេះ។ នៅទីបំផុត គម្រោងនេះបានធ្វើការ 

ពង្រឹងការគ្រប់គ្រងជីវៈចម្រុះពីសំណាក់រដ្ឋាភិបាល 

នៅក្នុងតំបន់ការពារធម្មជាតិពីរបែប៖ ដែនជម្រកសត្វ 

ព្រៃគូលែនព្រហ្មទេព្យ ដែលស្ថិតក្រោមយុត្តាធិការនៃ 

ក្រសួងបរិស្ថាន និងតំបន់ព្រៃការពារព្រះវិហារ នៅ 

ក្រោមដែនសមត្ថកិច្ចនៃរដ្ឋបាលព្រៃឈើ។

នៅអំឡុងពេលអនុវត្តគម្រោងនេះ មន្រ្ត ី

រដ្ឋាភិបាលនិងសមាជិកសហគមន៍មូលដ្ឋានសរុប 

ច្រើនជាង ៥.០០០នាក់បានទទួលការបណ្តុះ 

បណ្តាល ដើម្បីបង្កើនការយល់ដឹងអំពីដំណើរការ 

កសាងផែនការអភិរក្ស។ នៅឆ្នាំ ២១២ គណៈកម្មា 

ធិការគ្រប់គ្រងធនធានធម្មជាតិត្រូវបានបង្កើតឡើង  

ហើយផែនការប្រើប្រាស់ដីត្រូវបានរៀបចំរួចរាល ់

នៅក្នុងឃុំចំនួន ១២ ក្នុងដែនជម្រកសត្វព្រៃគូលែន-

ព្រហ្មទេព ដោយគ្របដណ្តប់លើផ្ទៃដីធំជាង  

៣០.០០០ហិកតា។

គម្រោងនេះបានអនុវត្តនៅក្នុងភូមិចំនួន១៥ 

នៅក្នុងតំបន់ព្រៃការពារខេត្តព្រះវិហារ ហើយផែនការ 

សហគមន៍ព្រៃការពារត្រូវបានបង្កើតឡើងសម្រាប ់

សហគមន៍ទាំងអស់នេះ។ ផែនការនេះជួយធានា 

សន្តិសុខលើកម្មសិទ្ធិដីសម្រាប់សហគមន៍ជនបទ  

និងបង្កើតភាពម្ចាស់ការលើធនធានធម្មជាតិ ដែលនា ំ

ឲ្យមានការបង្កើននិរន្តរភាព។ សកម្មភាពសេវាកម្ម 

អេកូទេសចរណ៍ដំបូងមួយដែលគ្រប់គ្រងដោយ 

សហគមន៍នៅថ្មបី បានទទួលជោគជ័យជាខ្លាំងក្នុង 

កិច្ចការពារសត្វស្លាបជិតផុតពូជ ទន្ទមឹនឹងលើកកំពស់ 

ការចិញ្ចឹមជីវិតផងដែរ។ ភូមិផ្សេងទៀតចំនួនពីរនៅ 

ខ្ពង់រាបខាងជើង បានបង្កើតសេវាកម្មអេកូទសេចរណ៍ 

ដែលមានគំរូដូចគ្នានេះផងដែរ។ 

អភិរក្សសត្វព្រៃ និងជីវៈចម្រុះ

សត្វត្រយ៉ងចំកំកស នៅក្នុងតំបន់អេកូទេសចរត្មាតប៉ើយ ខេត្តព្រះវិហារ។ រូបថត Ashish John, WCS

ប្រព័ន្ធស្រូវត្រយ៉ងត្រូវបានបង្កើតឡើងដើម្ប ី

ទិញស្រូវពីកសិករដោយថ្លៃខ្ពស់ ប្រសិនបើពួកគេ 

ឯកភាពគោរពតាមកិច្ចព្រមព្រៀងអភិរក្សដែលបាន 

បង្កើតឡើងដើម្បីការពារសត្វព្រៃជិតផុតពូជ។ ចំនួន 

គ្រួសារដែលចូលរួមបានកើនឡើងពី ៣៩ នៅឆ្នាំ  

២០០៨ ដល់ ២១៦នៅឆ្នា ំ២០១២ ដោយផលចំណូល 

ដែលបង់ទៅឲ្យសហគមន៍មូលដ្ឋាន បានកើនឡើងពី  

៨.៧០០ដុល្លារអាមរិក នៅឆ្នា ំ២០០៨ ដល់ ៦៤.៧០២ 

ដុល្លារអាមេរិក នៅឆ្នា ំ២០១២។ ការបង់ថ្លៃដោយផ្ទាល់ 

សម្រាប់កិច្ចការពារសំបុកសត្វស្លាប បានជួយការពារ 

សត្វស្លាបជិតផុតពូជលើពិភពលោកចំនួន៩ប្រភេទ 

ពីការគំរាមកំហែងដោយសារការបរបាញ់ (សំបុកសត្វ  

២.៤៧៤ និងកូនសត្វចំនួន ៤.៥៣៩នៅក្នុងអំឡុងឆ្នាំ  

២០០៦-២០១២)។ ចំនួនទឹកប្រាក់ដែលបង់សម្រាប ់

ការពារសំបុកសត្វបានកើនឡើងពី ១០.០៩៣ដុល្លារ 

អាមេរិក នៅឆ្នាំ ២០០៧/០៨ ដល់ ១៨.២៥៣ដុល្លារ 

អាមរិក នៅឆ្នាំ ២០១១/១២។ ការកែលម្អហេដ្ឋារចនា 

សម្ព័ន្ធនិងបរិក្ខារមានស្រាប់ និងការបណ្តុះបណ្តាល 

បច្ចេកទេសសម្រាប់បុគ្គលិករដ្ឋាភិបាលគឺជាអាទិភាព។  

ការពិនិត្យតាមដាននៅតាមទីតាំងជាក់លាក់សម្រាប ់

ការងារល្បាត ការស្រាវជ្រាវ និងគម្របព្រៃ បាន 

កែលម្អ និងបានផ្តោតលើការបរបាញ់ និងការកាប់ឈើ 

ល្មើសច្បាប់។ កិច្ចការនេះបាននាំឲ្យមានការថយចុះ 

ករណីនៃការកាប់ឈើ ៩៦% និងការបរបាញ់ ៧៦%  

នៅក្នុងតំបន់ព្រៃការពារខេត្តព្រះវិហារ។

ផលប៉ះពាល់ពីការប្រែប្រួលអាកាសធាតុនឹងមានកម្រិតធ្ងន់ធ្ងរ។  
រដូវប្រាំងនឹងមានរយៈពេលកាន់តែវែង និងស្ងួតហែង ចំណែករដូវវស្សា 
នឹងមានរយៈពេលកាន់តែខ្លី និងមានភ្លៀងធ្លាក់ច្រើនជាងមុន។ 
រូបថត UNDP Cambodia

ក្រសួងបរិស្ថាននាំមុខនៅក្នុងកិច្ចប្រឹងប្រែង 

ដើម្បីពិនិត្យកែសម្រួលច្បាប់ដែលមានស្រាប់ និង 

លើកអនុសាសន៍សម្រាប់រួមបញ្ចូលការគិតគូរអំព ី

ការប្រែប្រលួអាកាសធាតុ ទៅក្នងុច្បាប់ដែលមានស្រាប់  

និងដែលត្រូវតាក់តែងទៅអនាគត។ ក្រុមបច្ចេកទេស 

ប្រែប្រួលអាកាសធាតុនៃក្រសួងបរិស្ថានបាន និង 

កំពុងធ្វើការកសាងផែនការយុទ្ធសាស្រ្តប្រែប្រួល 

អាកាសធាតុកម្ពុជា ដែលនឹងរៀបចំឲ្យរួចរាល់នៅ 

ចុងឆ្នាំ២០១៣។ ក្នុងពេលនេះដែរ ក្រសួងកសិកម្ម 

រុក្ខាប្រមាញ់ និងនេសាទ និងក្រសួងកិច្ចការនារី  

បាននាំមុខក្នុងការបង្កើតក្រុមការងារបច្ចេកទេស 

ស្តីពីការប្រែប្រួលអាកាសធាតុ ដែលមានសមាស 

ភាពជាមន្រ្តីមកពីនាយកដ្ឋាននានានៅក្នុងក្រសួង 

ទាំងនេះ។

ផលប៉ះពាល់នៃការប្រែប្រួលអាកាសធាតុនឹងមានកម្រិតធ្ងន់ធ្ងរដែលពុំធ្លាប់មានពីមុនមក ដោយបង្កការគំរាមកំហែងកាន់តែច្រើនមកលើ 
អាយុជីវិត របរចិញ្ចឹមជីវិត និងប្រព័ន្ធទ្រទ្រង់ជីវិត។ កម្ពុជាត្រូវបានចាត់ថ្នាក់ក្នុងចំណោមប្រទេសចំនួន ១០ លើពិភពលោក ដែលងាយ 
រងគ្រោះពីផលប៉ះពាល់នៃការប្រែប្រួលអាកាសធាតុ ទោះបីជាចំណែកប្រទេសនេះនៅក្នុងការឡើងកំដៅពិភពលោក មានកម្រិតទាប 
ដែលអាចមើលរំលងបានក៏ដោយ។ មុខសញ្ញាមហន្តរាយធម្មជាតិដូចជា ទឹកជំនន់ គ្រោះរាំងស្ងួតនិងខ្យល់ព្យុះ ទំនងជាកើតមានកាន់តែ 
ញឹកញាប់ និងខ្លាំងជាងមុន។ មានការរំពឹងថា នឹងមានការប្រែប្រួលថេរៈវេលា អំឡុងពេល និងប្រពលភាពនៃរដូវធំៗទាំងពីរនៅកម្ពុជា -  
រដូវវស្សា និងរដូវប្រាងំ។ នេះមានន័យថា រដូវប្រាងំនឹងមានរយៈពេលកាន់តែវែង និងកាន់តែស្ងតួហែង ចំណែករដូវវស្សានឹងមានរយៈពេល 
កាន់តែខ្លី និងមានភ្លៀងធ្លាក់ច្រើនជាងមុន។ ភាពងាយរងគ្រោះរបស់កម្ពុជានៅចំពោះមុខការប្រែប្រួលអាកាសធាតុ ច្រើនតែកើតឡើង 
ដោយសារតែប្រទេសនេះខ្វះសមត្ថភាពដើម្បីបន្ស៊ាំ។

លៃលកដោះស្រាយផលប៉ះពាល់ 
នៃការប្រែប្រួលអាកាសធាតុ
រដូវវស្សាភ្លៀងមានសន្ធឹកកាន់តែខ្លាំង និងរដូវប្រាំងកាន់តែស្ងួត

គម្របព្រៃក្នុងតំបន់ព្រៃសង្ឃរុក្ខាវ័ន្តក្នុខេត្តឧត្តរមានជ័យ។ រូបថត UNDP Cambodia

អ្នកភូមិទស្សនារូបភាពអប់រំអំពីការអភិរក្សបរិស្ថាននៅតំបន់ព្រៃការពារ 
មួយក្នុងខេត្តឧត្តរមានជ័យ។ រូបថត UNDP Cambodia

ខេត្តឧត្តរមានជ័យ -  ទោះជាមានការគំរាម 
កំហែង និងសម្ពាធយ៉ាងណាក៏ដោយ សកម្មជន 
ព្រៃឈើដែលរួមមានព្រះសង្ឃ និងអ្នកភូមិ បានប្រកាន់ 
ខ្ជាប់នូវបេសកកម្មរបស់ខ្លួនដើម្បីការពារសហគមន ៍
ព្រៃឈើក្នុងទីតាំងចំនួន ១៣ នៅខេត្តឧត្តរមានជ័យ  
ដែលមានសារៈសំខាន់ចំពោះការរស់រានមានជីវិតនៃ 
សហគមន៍របស់ពួកគេ។ កិច្ចប្រឹងប្រែងរបស់ពួកគេ 
នៅលើផ្ទៃដីព្រៃសរុបទំហំ៦៤.៣១៨ហិកតា បាន 
ទាក់ទាញចំណាប់អារម្មណ៍ពីវិនិយោគិនដែលស្វែង 
រកទិញឥណទានកាបូនមានការផ្ទៀងផ្ទាត់។

នាង Amanda Bradley មកពីអង្គការ Pact  
ជាអង្គការមិនមែនរដ្ឋាភិបាលមួយដែលបាននិងកំពុង  
ជួយអ្នកភូមិនៅក្នុងការអភិរក្សនៅទីនេះបានពោល 
ថា ជាមួយការគាំទ្រហិរញ្ញវត្ថុពី UNDP ឆ្មាំព្រៃឈើ 
នៅមូលដ្ឋានបានធ្វើការអង្កេតជីវម៉ាសក្នុងក្បាលដ ី
ចំនួន ១០០កន្លែង ដើម្បីវាស់បរិមាណកាបូនដែល 
ព្រៃឈើស្រូបបាន។ នាងបានពោលថា សកម្មភាព 
នេះជាការបន្តពីការអង្កេតកន្លងទៅនៅឆ្នាំ ២០០៨  
នៅពេលដែលក្បាលដីជីវម៉ាសមួយកន្លែងៗក្នុង 
ទំហំ ២.៥០០ម២ ត្រូវបានដាក់បញ្ចូលសម្រាប់ការ 
ធ្វើសារពើភ័ណ្ឌកាបូនជាលើកដំបូង។

នាង Bradley ពោលថា “យើងត្រូវវាស់ឡើង 
វិញនៅលើក្បាលដីព្រៃទាំង ១០០នេះ ដើម្បីឲ្យដឹងថា 
ព្រៃឈើបានស្រូបយកកាបូនប៉ុន្មានហើយ ចាប់តាំង 

ពីគម្រោងនេះចាប់ផ្តើមនៅខែកុម្ភៈ ឆ្នាំ ២០០៨”។

គាត់បានពោលថា “គម្រោងនេះកំពុងធ្វើការ 
ស្វែងរកវិនិយោគិន។ អ្នកទិញដែលបានមកទាក់ទង 
អន្តរការីរបស់យើង ពោលគឺ ក្រុមហ៊ុន Terra Global  

Capital ចង់ទិញឥណទានកាបូនដែលមានការផ្ទៀង 
ផ្ទាត់។ ជាមួយមូលនិធិពី UNDP យើងកំពុងចាប់ផ្តើម 
ដំណើរការនៃការផ្ទៀងផ្ទាត់ឥណទាន”។

ទីតាំងទាំង ១៣ តំណាងឲ្យកន្លែងដែលមាន 
ដង់ស៊ីតេសហគមន៍ព្រៃឈើច្រើនជាងគឹក្នុងប្រទេស 
កម្ពុជា។ ទីតាំងទាំងនេះជាជម្រកសត្វព្រៃជិតផុតពូជ  
និងសំបូរអនុផលព្រៃឈើ ដូចជា ជ័រឈើ រុក្ខជាតិឱសថ  
និងផ្សិត ដែលអ្នកភូមិក្រកី្រពឹងផ្អែកសម្រាប់ជាអាហារ  

ព្រះសង្ឃដឹកនាំបេសកកម្មការពារព្រៃឈើ

និងប្រភពប្រាក់ចំណូល។  
ស្រ្តីក៏ស្ថិតក្នុងចំណោម 
កម្លាំងអ្នកអភិរក្សផងដែរ។

អ្នកមីង មូល នេន ស្រ្ត ី
អាយុ ៥៥ឆ្នាំ និងជាប្រធាន 
ក្រុមអ្នកអភិរក្សម្នាក់ បាន 
ពោលថា “ចំនួនជិតពាក ់
កណ្តាលនៃអ្នកល្បាតព្រៃឈើ 
យើងនេះគឺជាស្រ្ត។ី ហេតុអ្វ?ី  
នេះដោយសារ យើងជាស្រ្តី  
ហើយអាយុជីវិតរបស់យើង 
ពឹងផ្អែកលើព្រៃឈើសម្រាប ់
ការរស់នៅប្រចាំថ្ងៃ”។

តាមរយៈកម្មវិធីសហ 
ប្រជាជាតិស្តីពី ការកាត់បន្ថយការបំភាយឧស្ម័នពីការ 
បាត់បង់ព្រៃឈើ និងការរេចរឹលព្រៃឈើ (REDD+)  

UNDP កំពុងធ្វើការជាមួយអង្គការ Food and  

Agriculture Organization និង United Nations  

Environment Programme ដើម្បីជួយកម្ពុជាក្នុង 
ការបង្កើតឲ្យមានការអនុវត្តកម្មវិធី REDD+។

រដ្ឋបាលព្រៃឈើកម្ពុជាបានចាត់ទុកក្រុមសហ- 
គមន៍ព្រៃឈើទំាង ១៣ ជាគម្រោងទូទាត់កាបូន។ ដីព្រៃ 
ការពារទំាងនេះត្រវូគេរំពឹងថានឹងអាចស្របូយកឧស្មន័ 
កាបូនិក ៨,៣លានតោននៅក្នុងរយៈពេល ៣០ឆ្នាំ។

ព្រះភិក្ខុ ប៊ុន សាលួត ដែលដឹកនាំសហគមន ៍
សង្ឃរុក្ខាវ័ន មានសង្ឃដីកាថា “កម្មវិធី UN-REDD  

នេះ មានសារៈសំខាន់ខ្លាំងណាស់សម្រាប់ការរស់រាន 
របស់យើង ពោលគឺ មិនត្រឹមតែនៅកម្ពុជាប៉ុណ្ណោះទេ  
ប៉ុន្តែក្នុងពិភពលោកទាំងមូលផងដែរ”។

លាតសន្ធឹងលើផ្ទៃដីទំហំ ១៨,២៦១ហិកតា  
សហគមន៍សង្ឃរុក្ខាវ័ន គឺជាសហគមន៍ព្រៃឈើធំជាង 
គេនៅកម្ពជុា។ នៅក្នងុទសវត្សរ៍កន្លងទៅនេះ ព្រះភិក្ខុ  
ប៊ុន សាលួត ស្ថិតក្នុងជួរមុខនៃបូជនីយកិច្ចការពារ 
បរិស្ថាន។ ការប្រឹងប្រែងនេះបានធ្វើឲ្យព្រះអង្គទទួល 
បានរង្វាន់ Equator Prize ពី UNDP នៅឆ្នា ំ២០១០។  
ប្រាក់រង្វាន់នោះត្រវូបានព្រះអង្គបានប្រើប្រាស់សម្រាប់ 

បំពេញការចំណាយលើការងារអភិរក្ស ដូចជា សម្រាប់ 
ទិញស្បៀងអាហារ ឯកសណ្ឋាន និងបរិក្ខារសម្រាប ់
អ្នកល្បាតព្រៃ ជួលកម្មករដាក់បង្គោលព្រំប្រទល់ទ ី
តាំងព្រៃការពារនេះ និងជីកអណ្តូងសម្រាប់អ្នកភូម ិ
នៅជុំវិញ។

ព្រះអង្គមានសង្ឃដីកាបន្ថែមថា “បេសកកម្ម 
របស់យើងមិនងាយចប់ឡើយ។ ទីតាំងការពារនេះ 
មានទំហំធំ ហើយការគំរាមកំហែងដែលប្រឈមជា 
ប្រចាំចំពោះតំបន់នេះក៏មានទំហំធំធេងផងដែរ”។

របាយការណ៍ប្រចាំឆ្នាំ ២០១២ 17



ខាងលើនេះជាគំនូររបស់កុមារី រាជ ស្រីណុច អាយុ ១២ ឆ្នាំ ដែលទទួលបានជ័យជំនះក្នុងការប្រកួតប្រជែងលើកកំពស់ការយល់ដឹងអំព ី
ការប្រែប្រួលអាកាសធាតុ។

នៅក្នុងផែនការយុទ្ធសាស្រ្តអភិវឌ្ឍន៍ជាតិ  

២០១៤-២០១៨ ការប្រែប្រលួអាកាសធាតុបន្តជាផ្នែក 

អាទិភាពគន្លះឹមួយ ទន្ទមឹនឹងយេនឌ័រ និងការគ្រប់គ្រង 

ហានិភ័យគ្រោះមហន្តរាយ។ ផែនការយុទ្ធសាស្រ្ត 

ប្រែប្រលួអាកាសធាតុត្រវូបានរៀបចំ ក្រោមការសម្រប 

សម្រួលដោយនាយកដ្ឋានប្រែប្រួលអាកាសធាតុនៃ 

ក្រសួងបរិស្ថាន។ 

ការសិក្សាមួយអំពីការចំណាយសាធារណៈលើ 

សម្ព័ន្ធភាពប្រែប្រួលអាកាសធាតុកម្ពុជា

ការងារប្រែប្រួលអាកាសធាតុ បានផ្តល់ទិដ្ឋភាពរួម  

ដំបូងមួយអំពីខ្ទង់ថវិកាដែលទាក់ទងនឹងអាកាសធាតុ 

នៅកម្ពជុា ក៏ដូចជា អនុសាសន៍សម្រាប់បន្សី៊ខ្ទង់ថវិកា 

ទាំងនោះជាមួយអាទិភាពអភិវឌ្ឍន៍ជាតិផងដែរ។

ក្រុមចរចាប្រែប្រួលអាកាសធាតុពីកម្ពុជាបាន 

ទទួលការគាំទ្រជាបន្ត និងការបណ្តុះបណ្តាលដើម្ប ី

ប្រទេសនេះមានស្ថានភាពប្រសើរជាងមនុនៅក្នងុការ 

ចរចាអន្តរជាតិ ដើម្បីឆ្លើយតបទៅនឹងតម្រវូការចំាបាច់ 

របស់ប្រទេស និងដើម្បីពង្រងឹក្រមុការងារនេះតាមរយៈ 

ចំណេះដឹងបច្ចេកទេស និងជំនាញ នៅក្នុងការរួម 

ចំណែកនៅក្នងុយុទ្ធសាស្រ្តជាតិប្រែប្រលួអាកាសធាតុ។

មូលនិធិប្រែប្រួលអាកាសធាតុបានផ្តល់ជំនួយ 

ឥតសំណងចំនួន ១៩ ដល់ក្រសួងពាក់ព័ន្ធ រដ្ឋាភិបាល 

មូលដ្ឋាននិងអង្គការសង្គមស៊ីវិល ដែលធ្វើការកសាង 

ភាពធន់របស់សហគមន៍នៅក្នងុវិស័យអាទិភាពខុសៗ 

គ្នា។ លទ្ធផលពីការវាយតម្លៃដោយឯករាជ្យលើ 

ជំនួយឥតសំណងទាំងនេះបានរកឃើញថា យន្តការ 

ផ្តល់មូលនិធិជាជំនួយឥតសំណង និងការគាំទ្រព ី

លេខាធិការដ្ឋានមូលនិធិប្រែប្រួលអាកាសធាត ុ

កម្ពុជា បានដំណើរការយ៉ាងល្អ។ មូលនិធិទាំងនេះ 

ត្រូវបានប្រើប្រាស់ ដើម្បីពង្រឹងសមត្ថភាពបន្ស៊ាំនៅ 

ក្នុងសហគមន៍តាមជនបទ តាមរយៈកិច្ចផ្តួចផ្តើមរបរ 

ចិញ្ចឹមជីវិត ដូចជា ច្បារបន្លែ ការដាំដំណាំចម្រុះ ការ 

សាងសង់ឡជីវឧស្ម័ន កិច្ចការពារដែននេសាទ ការ 

ប្រើប្រាស់បែរចិញ្ចឹមត្រីនៅក្នុងប្រព័ន្ធស្រះដែលងាយ 

រងទឹកជំនន់ និងការដាំដំណាំសម្រាប់ជាចំណីសត្វ។ 

ដើម្បីពង្រីកចំណេះដឹងអំពីបញ្ហាប្រែប្រួល 

អាកសធាតុ សម្ព័ន្ធភាពប្រែប្រួលអាកាសធាតុកម្ពុជា 

បានប្រកាសវេទិកាតាមប្រព័ន្ធអេឡិចត្រូនិក ដើម្ប ី

ចែករម្លែកឯកសារសំខាន់ៗ និងឯកសារបោះពុម្ព 

នានា ក៏ដូចជា បង្កើត កន្លែងអានឯកសារនៅតាម 

បណ្ណាល័យក្នុងសកលវិទ្យាល័យចំនួនបីផងដែរ  

សម្រាប់និស្សិតរៀនសូត្រអំពីបញ្ហាបរិស្ថាននៅកម្ពុជា។  

កិច្ចការនេះគឺជាការបន្ថែមលើគោលការណែនាំអំព ី

ការប្រាស្រ័យទាក់ទង ការអប់រំ និងការយល់ដឹងអំព ី

ការប្រែប្រួលអាកាសធាតុ ដែលបានប្រកាសនៅ 

ឆ្នាំ ២០១២ រួមជាមួយយុទ្ធនាការនៅក្នុងខេត្តនានា  

ដើម្បីបង្កើនការយល់ដឹងអំពីផលប៉ះពាល់នៃការ 

ប្រែប្រួលអាកាសធាតុក្នុងចំណោមពលរដ្ឋនៅ 

ជនបទផងដែរ។

លោកសង្ឃកំពុងដឹកនាំក្រុមល្បាតក្នុងព្រៃសហគមន៍សង្ឍរុក្ខាវ័ន្ត  
ដែលជាព្រៃការពារធំជាងគេក្នុងប្រទេសកម្ពុជា។ 
រូបថត UNDP Cambodia

នៅឆ្នាំ ២០១២ កម្មវិធីជាតិ UN-REDD បាន 

ផ្តល់ការគាំទ្រដល់ដំណើរការត្រៀមលក្ខណៈសម្រាប ់

ការអនុវត្ត REDD+ ដែលរួមទាំង ការគាំទ្រដល ់

គម្រោងសាកល្បង REDD+ និងការស្រាវជ្រាវ ដើម្បី 

អាចអនុវត្ត REDD+ ទៅអនាគត ដូចជា ក្នុងវិស័យ 

ព្រៃលិចទឹក។ ការគាំទ្រដល់ការត្រៀមលក្ខណៈនៅ 

ឆ្នាំ ២០១២ រួមមាន សិក្ខាសាលាកសាងសមត្ថភាព  

ទស្សនកិច្ចនៅប្រទេសវៀតណាម បង្កើនការយល់ដឹង 

ដល់អ្នកពាក់ព័ន្ធនានា ដែលរួមទាំង ការបង្កើត 

សម្ភារៈព័ត៌មាន និងការគាំទ្រឲ្យមានស្ថាប័នចាំបាច់  

ដើម្បីគ្រប់គ្រង REDD+ និងការគាំទ្រដល់ការចូលរួម 

ក្នងុកិច្ចប្រជំុចរចានៃអនុសញ្ញាក្របខ័ណ្ឌសហប្រជាជាតិ 

ស្តីពីការប្រែប្រួលអាកាសធាតុផងដែរ។

កម្មវិធីកាត់បន្ថយការបាត់បង ់
ព្រៃឈើ និងការរេចរឹល 
ព្រៃឈើនៃ អ.ស.ប  
(UN-REDD)

ប្រពៃណី និងវប្បធម៌របស់កម្ពជុា សង្កត់ធ្ងន់លើ 
ការគោរពចាស់ទុំ ដែលរារាំងឱកាសសម្រាប់ពលរដ្ឋ 
វ័យក្មេង ក្នងុការសំដែងទស្សនៈរបស់ខ្លនួ។ ការសិក្សា 
មួយនៅឆ្នាំ ២០១០ អំពីចំណេះដឹង ឥរិយាបថ និង 
ការប្រព្រតឹ្ត (Knowledge, Attitude and Practice/ 

KAP) នៃការចូលរួមរបស់យុវជនបានឲ្យដឹងថា យុវជន 
ប្រមាណ ២៥% ក្នងុចំណោម ២.០០០នាក់ ដែលបាន 
សម្ភាស មិនធ្លាប់ឮអំពីសភាឡើយ ហើយអ្នកដែល 
ធ្លាប់ឮពាក្យនេះ ភាគច្រើនបានពោលថា ពួកគេមិន 
ដឹងថាមានន័យបែបណាឡើយ។

ទោះជាយ៉ាងណាក៏ដោយ បើសម្លឹងមើលផ្នែក 
វិជ្ជមាននៃរចនាសម្ព័ន្ធប្រជាជន ពីរនាក់ក្នុងចំណោម 
បីនាក់នៅក្នងុចំណោមជនកម្ពជុាមានអាយុក្រោម ២៥ 
ឆ្នាំ និងច្រើនជាង ៣០% គឺជាអ្នកដែលមានអាយុរវាង  
១០ និង ២៤ឆ្នាំ។ តួលេខនេះតំណាងឲ្យអត្រាខ្ពស់នៃ 
ពលរដ្ឋវ័យក្មេងនៅអាស៊ីអាគ្នេយ៍ ហើយក្នុងន័យនេះ  
យុវជនជាអ្នកដែលមានទឹកចិត្តមោះមុត ពុះពារ និង 
មានថាមភាពខ្លាំងក្លាក្នុងការអភិវឌ្ឍប្រទេស។ អ្នក 
ទាំងនេះនឹងក្លាយជាធនធានសំខាន់បំផុតនៅក្នុង 
ទសវត្សរ៍ខាងមុខ ក្នុងនាមជាកម្លាំងជម្រុញសេដ្ឋកិច្ច  
សង្គម និងវប្បធម៌។ ពួកគេផ្តល់ទស្សនទានថ្មីៗ  
គំនិតថ្មី និងឆន្ទៈ ដើម្បីកសាងអនាគតភ្លឺស្វាង។

ការចូលរួមកាន់តែច្រើនឡើងនៃយុវជននៅក្នុង 
ការអភិវឌ្ឍនៅមូលដ្ឋាន និងការធ្វើសេចក្តសីម្រេចផ្តល់ 
ឱកាសពិតប្រាកដមួយ ក្នុងការផ្តល់ឲ្យអ្នកធ្វើសេចក្ត ី
សម្រេចនូវទស្សនទានពិតប្រាកដ និងបទពិសោធន ៍
ផ្ទាល់របស់ពលរដ្ឋវ័យក្មេង។ ផ្អែកតាមស្ថានភាពរបស់ 
ប្រទេស និងតាមរយៈការសិក្សា KAP ឆ្នាំ២០១០  

កាលពីជាង ២០ឆ្នាំមុន កម្ពុជាបានងើបចេញពីសង្គ្រាមស៊ីវិលដែលអូសបន្លាយរយៈពេលវែងនិងដែលបង្កផលប៉ះពាល់ធ្ងន់ធ្ងរមកលើ 
ប្រជាជន ហេដ្ឋារចនាសម្ព័ន្ធ និងការអភិវឌ្ឍប្រទេស។ ពីរទសវត្សរ៍ក្រោយអន្តរកាលដែលគាំទ្រដោយអ.ស.បក្នុងការបង្កើតរដ្ឋាភិបាល 
ប្រជាធិបតេយ្យកម្ពុជាមានរបបប្រជាធិបតេយ្យដែលនៅវ័យក្មេងខ្ចីក្នុងការពង្រឹងកំណែទម្រង់មានលក្ខណៈស្មុគស្មាញ និងដ៏លំបាក  
ដែលការសម្រេចនានានៅតែស្ថិតក្រោមឥទ្ធិពលនៃទំនាក់ទំនងអំណាចតាមប្រពៃណី នៅឡើយ។

កសាងសង្គមមួយដើម្បីទាំងអស់គ្នា
ការធ្វើឲ្យយុវជនចូលរួម និងការចូលរួមក្នុងការងារស៊ីវិលកម្ពុជា

UNDP បានចាប់ផ្តើមបង្កើតវិធានការឆ្លើយតបមួយ  
ដែលមានគោលដៅលើកកំពស់ការចូលរួមរបស់យុវជន 
នៅក្នងុគ្រប់វិស័យដែលមានឥទ្ធពិលមកលើអាយុជីវិត 
របស់ពួកគេ និងលើកកំពស់ឱកាសរបស់ពួកគេដើម្បី
ចូលរួមនៅក្នុងការធ្វើសេចក្តីសម្រេច។

តាំងពីចុងឆ្នាំ ២០១០ មក UNDP បាន និង 
កំពុងធ្វើការជាមួយ BBC Media Action ដើម្បីអនុវត្ត 
កិច្ចផ្តួចផ្តើមពហុព័ត៌មានសម្រាប់ការអប់រំយុវជនអំព ី
ការងារសី៊វិលនៅកម្ពុជា។ ដោយមានឈ្មោះថា ឡូយ៩  
កម្មវិធីនេះប្រើប្រាស់ទម្រង់ជាច្រើននៃប្រព័ន្ធព័ត៌មាន  
និងវេទិកានានា ដើម្បីគាំទ្រដល់យុវជនកម្ពុជាឲ្យមាន 
ភាពអង់អាច និងបានទទួលព័ត៌មានថែមទៀត។

នៅខែមករា ឆ្នាំ ២០១២ កម្មវិធីឡូយ៩ បាន 
ប្រកាសក្នុងពេលជាមួយគ្នានៅតាមទូរទស្សន៍ វិទ្យុ  
ប្រព័ន្ធអេឡិចត្រូនិក និងចាត់ចែងពិធីបន្តបន្ទាប់ដែល 
គាំទ្រដោយយុវជនស្ម័គ្រចិត្តជិត១០០០នាក់ នៅ 
ទូទាំងប្រទេស។ ប្រជាជនប្រមាណ២,៤លាននាក់  
បានទស្សនាគ្រប់ភាគដែលបានផ្សាយតាមទូរទស្សន ៍
អំពីវគ្គដំបូងនៃកម្មវិធីនេះ ហើយពលរដ្ឋជាច្រើន 
ថែមទៀតបានចូលរួមស្តាប់តាមវិទ្យុ តាមប្រព័ន្ធ 
អេឡិចត្រូនិកនិងតាមពិធីនានា។ ការផ្សាយជា 
សាធារណៈតាមវិទ្យុ និងទូរទស្សន៍អំពីដំណើរការ 
នៃការបោះឆ្នោតក្រុមប្រឹក្សាឃុំ និងអំឡុងពេលចុះ 
ឈ្មោះសម្រាប់ការបោះឆ្នោតជាតិ បានពង្រកីជាបន្ថែម 
នូវការផ្សព្វផ្សាយអំពីកិច្ចផ្តួចផ្តើមនេះ។ ផ្លាកសញ្ញា 
កម្មវិធីឡូយ៩ មានប្រជាប្រិយភាពជាខ្លាំង និងបាន 
ចាប់ផ្តើមចម្លង និងចាក់ផ្សាយជាបន្តនៅតាមទីផ្សារ 
ក្នុងប្រទេស។ រហូតដល់ចុងវគ្គនៃការផ្សាយលើក 

ដំបូងចំនួន ១៧ភាគ ស្លាកឈ្មោះនេះបានទាក់ទាញ 
ការយកចិត្តទុកដាក់ជាខ្លាំងនៅតាមគ្រួសារនានា។ 

យោបល់ពីអ្នកទស្សនា និងអ្នកស្តាប់ បានបង្ហាញ 
ថា ទស្សនិកជនពេញចិត្តចំពោះកម្មវិធី និងព្រតឹ្តិការណ៍ 
ទាំងនេះ ទន្ទឹមនឹងនេះ ក៏បានរៀនសូត្រពីកម្មវិធីនេះ 
ផងដែរ ជាពិសេស បានធ្វើឲ្យពួកគេកាន់តែ”ក្លាហាន”។  
ចម្លើយបានបង្ហាញថា កម្មវិធីឡូយ៩ បានផ្តល់វិភាគ 
ទានយ៉ាងច្រើនទៅក្នុងការកែប្រែឥរិយាបថ។

ផ្អែកលើសមិទ្ធផលពីវគ្គដំបូង កម្មវិធីឡូយ៩  
បានប្រកាសវគ្គទី ២ នៅថ្ងៃទី ៧ ខែមីនា ឆ្នា២ំ០១២។  
វគ្គទីពីរបានអនុវត្តរហូតដល់ខែ កក្កដា ឆ្នាំ ២០១៣  
ដែលមានការចាក់ផ្សាយតាមស្ថានីយ៍ទូរទស្សន៍ចំនួន 
ពីរ ការចាក់ផ្សាយប្រចាំសប្តាហ៍តាមវិទ្យុ ការផ្សព្វផ្សាយ 
មាតិកាជាទៀងទាត់តាមប្រព័ន្ធអេឡិចត្រូនិក និងការ 
ផ្សព្វផ្សាយដែលផ្តោតលើសាធារណជនជាគោលដៅ 
ចំនួនបួនភាគ។ ឥឡូវនេះ តាមរយៈមូលនិធិបន្ថែមព ី
សុ៊យអែដ កម្មវិធីឡូយ៩ បានឃើញឱកាសដើម្បីពង្រកី 
សកម្មភាពរបស់ខ្លួន នៅក្រោយការបោះឆ្នោតឆ្នាំ  
២០១៣ ទៅក្នុងវិស័យថ្មីៗទៀតដែលកំពុងលូតលាស់  
ដូចជា បច្ចេកវិទ្យាទូរស័ព្ទចល័ត។ ផែនការទៅអនាគត 
ក៏នឹងមានរួមបញ្ចលូការសិក្សា KAP ជាលើកទីពីរ ស្តពីី 
ការចូលរួមក្នុងកិច្ចការស៊ីវិល និងការប្រើប្រាស់ប្រព័ន្ធ 
ព័ត៌មានពីសំណាក់យុវជនកម្ពុជាផងដែរ។ ការសិក្សា  
KAP លើកទីពីរនឹងបង្កើតឡើងសម្រាប់វាស់ឥទ្ធពិល 
នៃកម្មវិធីឡូយ៩ មកទល់ពេលនេះ និងជាមូលដ្ឋាន 
សម្រាប់បង្កើតអន្តរាគមដែលផ្តោតចំគោលដៅ និងជា 
យុទ្ធសាស្រ្ត សម្រាប់ដំណាក់កាលទីពីរនៃកិច្ចផ្តចួផ្តើម 
ព័ត៌មានចម្រុះនៅក្នុងឆ្នាំ ២០១៤-២០១៥ផងដែរ។

ជនពិការចូលរួមក្នុងទិវាផ្សព្វផ្សាយលើកកំពស់ការយល់ដឹងអំពីការចូលរួមបោះឆ្នោត ដែលបានធ្វើឡើងនៅខេត្តក្រចេះ 
ខែកញ្ញា ២០១២។ រូបថត UNDP Cambodia

ជនជាតិដើមភាគតិចក្នុងខេត្តមណ្ឌលគីរីធ្វើការផ្ទៀងផ្ទាត់ឈ្មោះក្នុងបញ្ជីឈ្មោះ 
អ្នកបោះឆ្នោតកាលពីខែកញ្ញា ២០១២។ រូបថត UNDP Cambodia

ខេត្តមណ្ឌលគីរី - នៅពេលកម្ពុជាចាត់ចែង 

ការបោះឆ្នោតឃុំ-សង្កាត់នៅឆ្នាំ២០១២ លោក  

ប៊ុនធឿន តុលា ដែលជាសមាជិកមួយរូបនៃក្រុម 

ជនជាតិដើមព្នងនៅខេត្តមណ្ឌលគិរី មិនត្រូវបានគេ 

អនុញ្ញាតឲ្យបោះឆ្នោតទេ។ មូលហេតុគឺឈ្មោះរបស ់

គាត់នៅក្នុងបញ្ជីឈ្មោះអ្នកបោះឆ្នោតមិនដូចគ្នានឹង 

ឈ្មោះនៅលើអត្តសញ្ញាណប័ណ្ណរបស់គាត់ឡើយ។  

គាត់គួរតែបានពិនិត្យឈ្មោះជាមុន ប៉ុន្តែគាត់មិនបាន 

ពិនិត្យ ជាលទ្ធផលគាត់ត្រូវបានខកខានបោះឆ្នោត។

នេះជាមេរៀនជូរចត់មួយ ដែលគាត់មិនចង់ឲ្យ 

កើតឡើងម្តងទៀតឡើយ។ នៅព្រឹកមួយក្នុងខែកញ្ញា  

ឆ្នា ំ២០១២ ដែលមានភ្លៀងធ្លាក់ផងនោះ គាត់ប្រញាប់ 

ប្រញាល់ទៅការិយាល័យឃុំដាក់ដាំ ដើម្បីកែតម្រូវ 

ឈ្មោះរបស់គាត់ដែលគេបានសរសេរខុសនៅក្នុងការ 

ត្រៀមខ្លួនសម្រាប់ការបោះឆ្នោតជ្រើសរើសសមាជិក 

សភានាថ្ងៃទី ២៨ ខែកក្កដា ឆ្នាំ ២០១៣។

លោក តុលា អាយុ ២០ឆ្នាំបានពោលក្រោយព ី

បានកែតម្រូវឈ្មោះថា “លើកនេះអ្វីៗត្រឹមត្រូវហើយ 

សម្រាប់ខ្ញុ”ំ។

តាំងពីព្រឹកព្រហាមថ្ងៃនោះ គាត់ចូលរួមជាមួយ 

អ្នកភូមិ ១២០នាក់ផ្សេងទៀត នៅក្នុងការប្រជុំមួយ 

ជាមួយមន្រ្តីគណៈកម្មាធិការបោះឆ្នោតឃុំ និងខេត្ត  

ដើម្បីពិភាក្សាបញ្ហាដែលទាក់ទងនឹងការបោះឆ្នោត។  

ការជួបប្រជុំនេះគឺជាផ្នែកមួយនៃយុទ្ធនាការអប់រំអ្នក 

ជួយក្រមុជនទន់ខ្សោយកម្ពជុាត្រៀមខ្លនួទៅបោះឆ្នោត
បោះឆ្នោត ក្រោមការគាំទ្រពី UNDP ដើម្បីបង្កើនការ 

យល់ដឹង ក្នងុចំណោមពលរដ្ឋជាជនជាតិដើមភាគតិច  

និងជនពិការ អំពីសិទ្ធិរបស់ពួកគេក្នុងការបោះឆ្នោត  

និងដើម្បីបង្កើន ការចូលរួមរបស់ពួកគេនៅក្នុងការ 

បោះឆ្នោតជាតិ។ បើទោះជាមានការរីកចម្រើនលើការ 

លើកកំពស់ឱកាស សម្រាប់ពួកគេក៏ដោយ ជនពិការ 

នៅតែបន្តប្រឈមការលំបាក ក្នុងការប្រើប្រាស ់

សក្តានុពលរបស់ខ្លួន ដើម្បីរួមចំណែកក្នុងការអភិវឌ្ឍ 

សេដ្ឋកិច្ច-សង្គម និងនយោបាយរបស់ប្រទេស។

យុទ្ធនាការនេះត្រូវបានចាត់ចែងឡើងសម្រាប ់

ក្រមុពលរដ្ឋទាំងនេះនៅក្នងុខេត្តចំនួន ១៧គឺ កណ្តាល  

កំពង់ស្ពឺ តាកែវ កំពត ស្វាយរៀង កំពង់ចាម ក្រចេះ  

ស្ទឹងត្រែង មណ្ឌលគិរី រតនៈគិរី ព្រះវិហារ កំពង់ធំ  

សៀមរាប បន្ទាយមានជ័យ ប៉ៃលិន បាត់ដំបង និង 

ពោធិ៍សាត់។

លោក ហេង សុជាតិ អ្នកគ្រប់គ្រងកម្មវិធីពង្រឹង 

ប្រជាធិបតេយ្យនៃ UNDP បានពោលថា “សន្លកឹឆ្នោត 

នីមួយៗសុទ្ធតែសំខាន់”។

លោកបានបន្ថែមថា “ដោយសារតែការលំបាក 

ដែលពួកគាត់នៅតែជួបប្រឈមនៅឡើយក្នុងជីវភាព 

រស់នៅ វាសំខាន់ណាស់ក្នុងការជួយប្រជាពលរដ្ឋជា 

ជនជាតិដើមភាគតិច និងជនពិការ ដើម្បីត្រៀមខ្លួន 

សម្រាប់ការបោះឆ្នោត ដើម្បីពួកគាត់មិនបាត់បង ់

ឱកាស និងត្រូវរង់ចាំប្រាំឆ្នាំទៀតនោះ”។

សារនេះត្រូវបានមន្រ្តីឃុំ និងមន្រ្តីរៀបចំការ 

បោះឆ្នោតក្នុងខេត្តមណ្ឌលគិរី លើកឡើងម្តងហើយ 

ម្តងទៀតនៅក្នុងអំឡុងនៃការប្រជុំជាមួយអ្នកភូមិ  

នៅក្រោមដំបូលក្រណាត់តង់បណ្តោះអាសន្នមួយ 

នៅក្នុងទីធ្លាសាលារៀនមួយ។ ក្រោយការប្រជុំនេះ  

ពួកគេប្រញាប់ប្រញាល់ទៅកាន់ការិយាល័យឃុំ  

ដែលស្ថិតនៅម្ខាងផ្លូវក្រួសក្រហម។ អ្នកខ្លះឈរ 

ពពាក់ពពូននៅជិតជញ្ជាំងក្តារមួយកន្លែង និងប្រើ 

ម្រាមដៃរបស់ពួកគេផ្ទៀងមើលឈ្មោះរបស់ខ្លួនក្នុង 

បញ្ជីឈ្មោះអ្នកបោះឆ្នោត។ អ្នកដទៃទៀត ដែលជា 

អ្នកបោះឆ្នោតជាលើកដំបូង តម្រង់ជួរនៅជិតទ្វារមួយ  

ដៃកាន់អត្តសញ្ញាណប័ណ្ណ ក្នុងពេលកំពុងរង់ចាំដល ់

វេនដើម្បីចូលចុះឈ្មោះក្នុងបញ្ជី។

នៅពេលដល់វេនរបស់ខ្លួន ប៉ូច ទ្រិន យុវត ី

អាយុ ១៨ឆ្នា ំបានឈានជើងចូល និងហុចអត្តសញ្ញាណ 

របស់ខ្លួនទៅស្មៀនឃុំ។ ពីរនាទីក្រោយមក នាង 

ស្ថិតក្នុងចំណោមជនទីបីនៅក្នុងគ្រួសាររបស់នាង  

បន្ទាប់ពីឪពុក និងម្តាយនាង ដែលមានឈ្មោះនៅក្នុង 

បញ្ជីអ្នកបោះឆ្នោត។

នាងពោលដោយដាច់ៗថា “ខ្ញុំរីករាយផង និង 

រំភើបផង ដោយសារខ្ញុពំុំធ្លាប់បោះឆ្នោតពីមុនមកឡើយ។  

ឥឡូវនេះខ្ញុំជាមនុស្សម្នាក់ដែលអាចបោះឆ្នោត ដើម្ប ី

រួមចំណែកធ្វើឲ្យប្រទេសជាតិរីកចម្រើន”។

អ្នកភូមិជាជនជាតិដើមភាគតិចចូលរួមក្នុងកិច្ចប្រជុំផ្សព្វផ្សាយអំព ី
ដំណើរការចុះឈ្មោះបោះឆ្នោត នៅខេត្តមណ្ឌលគីរី ខែកញ្ញា 
២០១២។ រូបថត UNDP Cambodia

កម្មវិធីពង្រឹងរបបប្រជាធិបតេយ្យ (Streng- 

thening Democracy Programme/SDP)  

ធ្វើការឆ្ពោះទៅ លើកកំពស់ការចូលរួមនៅក្នុងការធ្វើ 

សេចក្តីសម្រេចតាមបែបប្រជាធិបតេយ្យ ក៏ដូចជា  

ការគាំទ្រដល់ស្ថាប័ន នៅថ្នាក់ជាតិ និងក្រោមជាតិ  

ឲ្យមានគណនេយ្យភាពនិងឆ្លើយតបជាងមុន ទៅនឹង 

តម្រវូការចំាបាច់ និងសិទ្ធរិបស់ ប្រជាពលរដ្ឋទាំងអស់ 

នៅកម្ពុជាផងដែរ។ កម្មវីធីនេះព្យាយាមលើកកំពស ់

ការទាក់ទងគ្នារវាងប្រជាពលរដ្ឋ ជាមួយ ស្ថាប័ន 

ជាប់ឆ្នោត និងអាជ្ញាធរនានា និងដើម្បីលើកទឹកចិត្ត 

ពួកគេឲ្យចូលរួមនៅក្នុងដំណើរការ និងការធ្វើសេចក្តី  

សម្រេចតាមបែបប្រជាធិបតេយ្យផងដែរ។

ក្រៅពីកម្មវីធីឡូយ៩ កម្មវិធី SDP បានធ្វើការ 

ជាមួយបណ្តាញចតុមុខ ដែលជាបណ្តាញបុរស 

ស្រលាញ់បុរស (MSM) ដើម្បីបង្កើនសមត្ថភាព 

របស់ពួកគេ ក្នុងការសំដែងឆន្ទៈរបស់ខ្លួនផងដែរ។ 

ក្រោមភាពជាដៃគូជាមួយអង្គការសង្គមស៊ីវិល  

កម្មវិធី SDP បានធ្វើការអប់រំអ្នកបោះឆ្នោត សម្រាប ់

ក្រុមជនងាយរងគ្រោះជាពិសេស ជនពិការ និង 

ជនជាតិដើមភាគតិច។ ក្រោមការដឹកនាំនៃសមាគម 

យុវជនខ្មែរ/សមាគមយុវជនក្រុមជនជាតិដើមកម្ពុជា  

យុទ្ធនាការនានាបានកៀងគរពលរដ្ឋជាជនជាតិដើម 

ចំនួន២.៤៣០នាក់ ឲ្យចុះបញ្ជីជាអ្នកបោះឆ្នោត  

នៅក្នុងអំឡុងពេលចុះឈ្មោះបោះឆ្នោតនៅចុងឆ្នាំ  

២០១២។ លើសពីនេះ អង្គការជនពិការកម្ពុជា  

បានជួយជនពិការចំនួន ១.៦៧២នាក់ ក្នុងការផ្ទៀង

ផ្ទាត់ឈ្មោះរបស់ខ្លួននៅលើបញ្ជីឈ្មោះអ្នកបោះឆ្នោត  

និងពលរដ្ឋចំនួន ៣៣០នាក់ផ្សេងទៀតដើម្បីចុះ 

ឈ្មោះជាអ្នកបោះឆ្នោតជាលើកដំបូង។

កម្មវិធី SDP បានគាំទ្រដល់អង្គការមិន 

មែនរដ្ឋាភិបាលក្នុងស្រុកមួយឈ្មោះ Building  

Community Voices ដើម្បីអនុវត្តកម្មវិធីផ្សាយ 

តាមវិទ្យុនូវសម្លេងសហគមន៍ជនជាតិដើមក្នុង 

ខេត្តរតនៈគិរី។ ជនជាតិដើមសរុបចំនួន ៤៦នាក់  

បានទទួលការបណ្តុះបណ្តាលពីអង្គការ Media  

One ដើម្បីផលិតខ្សែរឿងអំពីជីវភាពរស់នៅក្នុង 

សហគមន៍របស់ពួកគេសម្រាប់ចាក់ផ្សាយតាមវិទ្យុ។

កម្មវិធីពង្រឹងប្រជាធិបតេយ្យ 
សម្រាប់ការចូលរួមប្រសើរជាងមុន

មាស សាវរី ប្រធានសមាគមសិប្បកម្មស្ត្រីខ្មែរ ក្នុងខេត្តតាកែវ។ 
រូបថត UNDP Cambodia

ខេត្តតាកែវ -  សិប្បករ ឆែល សុវណ្ណ ជាស្រ្ត ី
ដែលមានកូនបួននាក់ ចង់ពង្រកីជំនួញរបស់ខ្លនួ ដើម្បី 
អាចរកប្រាក់ចំណូលបានកាន់តែច្រើនសម្រាប់ទ្រទ្រង់ 
គ្រួសារគាត់។ ការខ្ចីប្រាក់បានគឺជាវិធីល្អមួយដែល 
គួរតែធ្វើ ដើម្បីអាចពង្រីកជំនួញ ប៉ុន្តែស្រ្តីអាយុ ៣៨ 
ឆ្នារូំបនេះ អាចបានត្រមឹតែស្រមៃបុ៉ណ្ណោះ ដោយគាត់ 
ពោលថា “ខ្ញុមិំនហ៊ានប្រថុយខ្ចបី្រាក់ឡើយ ដោយសារ 
ខ្ញុំខ្លាចមិនអាចសងវិញបាន”។

រឿងរ៉ាវរបស់គាត់គឺជាការបាត់បង់ឱកាសខាង 
សេដ្ឋកិច្ច ដែលឥឡូវនេះគឺជាស្នលូនៃគោលនយោបាយ 
យេនឌ័ររបស់រដ្ឋាភិបាលកម្ពុជា។ រដ្ឋាភិបាលកំពុង 
ព្យាយាមដោះស្រាយបញ្ហានេះ ដោយអំពាវនាវឲ្យ 
មានកិច្ចប្រឹងប្រែងកាន់តែច្រើនថែមទៀត ដើម្បីលើក 
កំពស់សហគ្រាសខ្នាតតូច និងមធ្យមដែលស្រ្តីជា 
អ្នកគ្រប់គ្រង ជាមធ្យោបាយដើម្បីលើកស្ទយួស្រ្ត ី
ចេញពីភាពក្រីក្រ។

លោកជំទាវ បណ្ឌតិ អឹុង កន្ថាផាវី រដ្ឋមន្រ្តកី្រសួង 
កិច្ចការនារី មានប្រសាសន៍ថា “ដោយលើកទឹកចិត្ត 
ឲ្យមានការអភិវឌ្ឍសហគ្រាសខ្នាតតូចនិងមធ្យម របរ 
ចិញ្ចឹមជីវិតរបស់ប្រជាជននិងក្នុងចំណោមស្រ្តីរស់នៅ 
ទីជនបទ នឹងបានកែលម្អ។”

លោកជំទាវបានបន្ថែមថា “ការពង្រឹងភាព 
អង់អាចខាងសេដ្ឋកិច្ចរបស់ស្រ្តី គឺជាអាទិភាពមួយ  
ដោយសារយើងជឿថានឹងអាចសម្រេចបាន ហើយ 
ក៏មានសារៈសំខាន់ក្នុងការនាំមកនូវសមិទ្ធផល 
ច្រើនថែមទៀងផងដែរទៅក្នុងគោលដៅអភិវឌ្ឍន ៍
សហស្សវត្សរ៍”។

លោកជំទាវរដ្ឋមន្រ្តីមានប្រសាសន៍បែបនេះនៅ 
ក្នុងកិច្ចប្រជុំមួយជាមួយមន្រ្តីរដ្ឋាភិបាល និងតំណាង 
នានាមកពីដៃគូអភិវឌ្ឍន៍ ដែលបានពិភាក្សាអំព ី
ជំហាននានា ដើម្បីអនុវត្តក្របខ័ណ្ឌបង្កើនសមិទ្ធផល 
នៃគោលដៅអភិវឌ្ឍន៍សហស្សវត្សរ៍ (Millennium  

Acceleration Framework/MAF)។ ក្របខ័ណ្ឌនេះ 
គឺជាអភិក្រម គោលនយោបាយមួយ ដើម្បីជួយប្រទេស 
នានាកំណត់អត្តសញ្ញាណ និងកំចាត់ចោលឧបសគ្គ 
នានា ដើម្បី លុបបំបាត់ភាពក្រីក្រធ្ងន់ធ្ងរ និងសម្រេច 

ជំនួញខ្នាតតូចជាគន្លឹះលើកស្ទួយស្រ្តី 
ចេញពីភាពក្រីក្រ 

បានការអភិវឌ្ឍដោយ 
ចីរភាព។

មកទល់បច្ចុប្បនេះ 
ប្រទេសចំនួន ៣៩ បាន 
ប្រកាន់យកក្របខ័ណ្ឌ  
MAF។ កម្ពុជាបានជ្រើស 
យក ការប្រើប្រាស់ក្រប 
ខ័ណ្ឌនេះ ដើម្បីដោះស្រាយ 
ការពង្រឹងភាពអង់អាចខាង 
សេដ្ឋកិច្ចក្នុងចំណោមស្រ្ត ី
កម្ពុជា នៅក្នុងក្នុងកិច្ចប្រឹង
ប្រែងធ្វើឲ្យមានវឌ្ឍនភាព 
ច្រើនថែមទៀតក្នុងការស
ម្រេចគោលដៅគោលដៅ 
អភិវឌ្ឍន៍ សហស្សវត្សរ៍កម្ពុ
ជាស្តីពីសមភាពយេនឌ័រ  
(CMDG 3)។

កិច្ចប្រជុំនេះបានផ្តោតលើវិស័យមិនរៀបរយ 
នៃសេដ្ឋកិច្ចកម្ពុជា ដែលស្រ្តីគឺជាកម្លាំងលេចធ្លោជាង 
គេ។ ស្រ្តជីាម្ចាស់កម្មសិទ្ធនិៃសហគ្រាសខ្នាតតូចបំផុត  
ខ្នាតតូច និងខ្នាតមធ្យមច្រើនជាង ៦០%។ ទោះជា 
យ៉ាងណាក៏ដោយ សហគ្រាសទាំងនោះប្រមាណ 
៩០% ជាជំនួញខ្នាតតូចជាខ្លាងំ ដែលជាប្រភេទជំនួញ 
ប្រចាគ្រសួារ។ ការសិក្សាអប់រំ សុខភាព និងកិច្ចគាំពារ 
សង្គម ជំនាញ និងការទទួលបានការងារដែលផ្តល ់
ប្រាក់កម្រៃសមរម្យសម្រាប់ស្រ្តី គឺជាបញ្ហាផ្សេងទៀត  
ដែលស្ថតិក្រោមការពភិាកស្ាស៊ជីម្រៅក្នុងកិច្ចប្រជុំនេះ 
ផងដែរ។

លោក Shantanu Mukherjee ទីប្រឹក្សា 
គោលនយោបាយមីក្រូសេដ្ឋកិច្ចរបស់ UNDP បាន 
ពោលថា “កម្ពុជាគឺជាប្រទេសតែមួយ ដែលអនុវត្ត 
ក្របខ័ណ្ឌ MAF ដើម្បីលើកកំពស់ការពង្រឹង ភាព 
អង់អាចខាងសេដ្ឋកិច្ចរបស់ស្រ្តី។ ក្នុងន័យនេះកម្ពុជា 
គឺជានិន្នការនាំមុខគេ”។

លោកបានពោលថា ការយកចិត្តទុកដាក់គួរតែ 
ផ្តោតលើការបន្ស៊ីគ្នារវាងជំនាញនិងមុខរបរ និងការ 

បង្កើតលក្ខខណ្ឌសម្រាប់ស្រ្តី ដើម្បីទទួលផលនៅក្នុង 
ដំណើរការនេះ។ លោកបន្ថែមថា ការជួយស្រ្តីកម្ពុជា 
ឈានឡើងនៅក្នុងក្របខ័ណ្ឌសេដ្ឋកិច្ច គឺជាកិច្ចការ 
របស់មនុស្សគ្រប់រូប ពោលគឺ ទាំងរដ្ឋាភិបាល ម្ចាស ់
ជំនួយដៃគូអភិវឌ្ឍន៍ និងវិស័យឯកជនផងដែរ។

រស់ ហឿន អាយុ ៣៣ ឆ្នាំ លក់ក្រឡានដុតនៅតាមផ្លូវជិតដល់ទីរួមខេត្តសៀមរាប។ 
រូបថត UNDP Cambodia

ស្ត្រីនាំគ្នាទៅផ្ទៀងឈ្មោះក្នុងបញ្ជីឈ្មោះអ្នកបោះឆ្នោតនៅឃុំដាក់ដាំ 
ខេត្តមណ្ឌលគីរី។ រូបថត UNDP Cambodia

ក្នុងកិច្ចប្រជំុមួយក្នុងឃុំបុសលាវ ខេត្តក្រចេះ ស្ត្រីនាំគ្នាចូលរួម
ពិភាក្សាធ្វើលក្ខន្តិកៈគ្រប់គ្រងប្រព័ន្ធចែកចាយទឹកដើរដោយ 
ថាមពលព្រះអាទិត្យ។ រូបថត UNDP Cambodia

កម្មវិធីភាពជាដៃគូដើម្បីសមភាពយេនឌ័រ  

(Partnership for Gender Equity) បានផ្តោតលើ 

គោលនយោបាយ និងការកសាងសមត្ថភាពនៅក្នុង 

ឆ្នាំ២០១២។ តាមរយៈការពិគ្រោះយោបល់ជាមួយ 

ក្រសួងនានានៃរដ្ឋាភិបាលនិងដៃគូអភិវឌ្ឍន៍ ផែនការ 

សកម្មភាពនៃក្របខ័ណ្ឌបង្កើនល្បឿនអនុវត្តគោលដៅ 

អភិវឌ្ឍន៍សហស្សវត្សរ៍កម្ពុជា (Millennium 

Acceleration Framework/MAF) ត្រូវបានបង្កើត 

ឡើង និងបន្ទាប់មកបានចែកផ្សាយសម្រាប់ការប្រើ 

ប្រាស់ជាផែនទីបង្ហាញផ្លូវអំពីការពង្រឹងភាពអង់អាច

ខាងសេដ្ឋកិច្ចរបស់ស្រ្តីកម្ពុជា។

វេទិកាជាតិចំនួនពីរ ដែលមានស្រ្តីមេដឹកនា ំ

សហគ្រាសចូលរួម ត្រូវបានរៀបចំឡើង ដើម្បីលើក 

កំពស់ស្រ្តីក្នុងភាពជាម្ចាស់សហគ្រាស។ ជាលទ្ធផល 

បណ្តាញមួយនៃស្រ្តសីហគ្រនិ ត្រវូបានបង្កើតឡើងជា 

វិធីមួយសម្រាប់ចែករម្លែកទម្លាប់អនុវត្ត និងឱកាស 

នៅក្នុងជំនួញ និងជំនះការប្រឈមនានាជាមួយគ្នា។  

ឯកសារមគ្គុទេសក៍លើកថវិកាដែលគិតគូរអំពីបញ្ហា 

យេនឌ័រត្រូវបានរៀបរៀងឡើង ហើយវគ្គបណ្តុះ 

បណ្តាលគ្រូបង្គោលក៏បានធ្វើឡើងជាបន្តបន្ទាប់ផង 

ដែរ ដែលរៀបចំឡើងសម្រាប់មន្រ្តីផែនការនិងថវិកា  

មកពីក្រសួងកិច្ចការនារី និងក្រសួងសេដ្ឋកិច្ចនិង 

ហិរញ្ញវត្ថុ។ ក្រសួងទាំងពីរនេះមានការប្តេជ្ញាដើម្ប ី

អនុវត្តកិច្ចផ្តួចផ្តើមថវិកាដែលគិតគូរអំពីយេនឌ័រ 

ជាមួយក្រសួងដែលបានជ្រើសរើសចំនួនបីនៅដើម 

ឆ្នាំ ២០១៣នេះ។

ដើម្បីកសាងសមត្ថភាពស្រ្តីក្នុងការធ្វើសេចក្ត ី

សម្រេច កម្មវិធីបណ្តុះបណ្តាលមួយស្តីពីភាពជា 

អ្នកដឹកនាំ និងការគ្រប់គ្រងត្រូវបានអនុវត្ត និងការ 

បណ្តុះបណ្តាលជាបន្តបន្ទាប់ នឹងធ្វើឡើងសម្រាប ់

មន្រ្តីជាន់ខ្ពស់ជាស្រ្តីនិងស្រ្តីមេដឹកនាំចំនួន ៦០នាក់  

មកពីក្រសួងពាក់ព័ន្ធនៅក្នងុឆ្នា ំ២០១៣។ លើសពីនេះ  

ក្រសួងកិច្ចការនារីបានធ្វើការតស៊ូមតិដើម្បីឲ្យមាន 

ការរួមបញ្ចូលកម្មវិធីយេនឌ័រនៅក្នុងសាលាភូមិន្ទ 

រដ្ឋបាល។ ជាលទ្ធផលនៃការតស៊ូមតិនេះ សិក្ខាកាម 

ចំនួន ២៣១នាក់ និងមន្រ្តីស៊ីវិលដែលជ្រើសរើសថ្ម ី

ចំនួន ១០០នាក់ បានទទួលការបណ្តុះបណ្តាលអំព ី

បញ្ហាដែលទាក់ទងនឹងយេនឌ័រ នៅក្នុងគោលនយោ- 

បាយនិងយន្តការជាតិនានានៅកម្ពុជា។

ជាផ្នែកមួយនៃកម្មវិធីលើកកំពស់សមភាព 

យេនឌ័រក្នុងការដោះស្រាយអំពើហឹង្សាយេនឌ័រ  

UNDP បន្តធ្វើការតស៊ូមតិ និងលើកកំពស់សិទ្ធ ិ

របស់សហគមន៍បុរសស្រលាញ់បុរស និងក្រុមស្រ ី

ស្រស់។ ដោយសារតែមានអំពើហឹង្សាកើតក្នងុកម្រតិ 

វិសមាមាត្រមួយដែលក្រុមពលរដ្ឋផ្ទុកមេរោគអេដស៍  

ក្រុមបុរសស្រលាញ់បុរស និងក្រុមស្រីស្រង់នៅ 

កម្ពុជា ក្រសួងកិច្ចការនារី នៅក្នុងខែធ្នូឆ្នាំ ២០១២  

បានប្រកាសជាសាធារណៈថា ផែនការសកម្មភាព 

ជាតិស្តីពីអំពើហឹង្សាមកលើស្រ្តី ក៏នឹងលៃលក 

ដោះស្រាយអំពើហឹង្សាដែលក្រុមពលរដ្ឋទាំងនេះ 

ប្រឈមផងដែរ។

ធានាឲ្យមានការចូលរួមរបស់ស្ត្រី

មូលនិធិពីម្ចាស់ជំនួយក្នងុឆ្នា ំ២០១២ (US$)

    Sweden 2,810,057

    Australia 2,425,913

    Canada 2,048,896

    Global Environmental Facility 1,532,053

    European Union 1,000,768

    Austria 387,596

    UN-REDD 311,336

    DFID - United Kingdom 159,236

    Norway 136,450

    Thematic Trust Fund - Civic Engagement 100,000

    Other Donors 248,242

   UNDP (core funding) 6,147,214

   UNDP (TRAC 1.1.3) 93,430

ចំនួនសរុប

17,401,191

មូលនិធិពីម្ចាស់ជំនួយក្នងុឆ្នា ំ២០១២ (US$)

ចំណាយតាមគម្រោងឆ្នា ំ២០១២ (US$)

    Clearing for Results II 5,020,419

    Cambodia Climate Change Alliance 3,067,342

    Strengthening Democracy Programme 1,658,410

    Cambodia Community-Based Adaption Programme 1,345,967

    Sustainable Forest Management 1,217,446

    Climate Resilient Water Management and Agricultural Practices 1,175,908

    Linking Policies and Practice for Accelerating MDG1 882,595

    Partnership for Development Results 799,902

    Partnership for Gender Equity III 652,513

    UN-REDD Programme 486,337

    CMDG Monitoring and Support Programme 466,141

    Conservation Area Land Management 349,778

    Association of Councils Enhanced Services 194,280

    Flood Early Recovery Assistance 93,430

    Strengthening Democratic and Decentralized Local Governance 12,352

ចំនួនសរុប
17,422,820

ចំណាយតាមគម្រោងឆ្នា ំ២០១២ (US$)

ធនធានហិរញ្ញវត្ថុ

របាយការណ៍ប្រចាំឆ្នាំ ២០១២ 25



D
es

ig
n 

by
 G

ra
ph

ic
 R

oo
ts

: w
w

w
.g

ra
ph

ic
ro

ot
s.n

et

United Nations Development Programme

Pasteur Street, Boeung Keng Kang 
P. O. Box 877, Phnom Penh, Cambodia
Tel	 : (855) 23 216 167 or 214 371
Fax	 : (855) 23 216 257 or 721 042
E-mail	: registry.kh@undp.org
www.kh.undp.org


